
ARQANS
Ауданныњ ќоѓамдыќ-саяси апталыќ газеті

Елімізде туризм саласын дамытуға 
мүмкіндіктер көп. Біздің жас мемлекетіміз 
отандық туризмнің жүгін арқалап, 
тәуелсіздік алған жылдардың ішінде 
бұл салада нәтижелі жетістіктерге же-

туде.  Көптеген демалыс орындары мен 
туристік кешендердің күн санап  бой 
көтеріп келе жатқаны баршаға мәлім.  
Кең байтақ қазақ жерінің тамылжыған 
табиғаты мен бағына біткен  байлығы 
барда туризм саласы кенже қалмақ емес. 
Кіріспе сөзін осындай көтеріңкі көңіл-
күймен бастаған Сарқан ауданының 
әкімі Ғалымжан Маманбаев туристерді, 
айшықты сәтті тамашалауға келген ау-

дан жұртшылығы мен меймандарды  та-

маша дәстүрге айналып келе жатқан осы 
өңірдің табиғи мақтаныштарының бірі 
–  Сиверс алмасының гүлденуі мейра-

мын және әсем табиғатын тамашалауға 
шақырды.

Тау жағалай өсетін бұл жабайы алманың 
атасын тек саялы Сарқан жерінде ғана 

кездестіруге болады. Сонау ерте замандағы 
бор дәуірінен осы күнге дейін сақталып кел-

ген жабайы алманың 40-қа жуық түрі Жоңғар-
Алатауы табиғи ұлттық паркінің аумағында 
ерекше қорғауға алынған. Бүгінде, табиғи 
саябақтың 38 мың гектарын жабайы Сиверс 
алмасы алып жатыр. Аталған іс-шара аясын-

да 100 түп алма ағаш көшеттері отырғызылды.
Фестивальге  келген  меймандар   Алтын 

Адам Жетісу шеберлері дайындаған қолөнер 
бұйымдары қойылған көрмелерді аралап, одан 
кейін тұмса табиғатымыздың көрікті де көркем 

ТУРИЗМ

ТҰМСА ТАБИҒАТТЫҢ СЫЙЫ

жерлерімен танысты.  Тау қойнауындағы 
ерекше бітімді басқосуға жиналғандар 
қазақтың салт-дәстүрлерін, тартысқа толы 
жарысты тамашалады. Бұдан бөлек ұлттық 

спорт түрлерінен сайыс та ұйымдастырылып, 
жиылған халықты бір серпілтіп тастады. 

Фестиваль мерекелік концерттік бағ-
дарламамен жалғасын тауып,  жас эстрада 
жұлдызы  Kalifarniya және "Қазақстан Дауысы" 
мега жобасының қатысушысы ерекше дауыс 
иесі қалың көпшілікке Qanay есімімен таны-

мал Нұрболат Қанай келіп, әсем әндерден 
шашу шашып, жиналған жұртшылықтың 
көңілінен шықты.

Өз тілшіміз.

Ұлы Жеңіс ұрпағын 
жігерлендіреді

Ұлы Отан соғысы ардагерлерінің ерлігі ұрпақ жа-

дында мәңгі жаңғырып тұрады. Бүгінгі ашық аспан 
мен бейбіт өмір – майдангерлердің мұқалмас жігерінің 
нәтижесі. Сондықтан да жас толқын аталарының ама-

натына адал болуды перзенттік парызымыз деп са-

найды.
Ұлы Жеңістің 78 

жылдық мерекесі сая-

лы Сарқан ауданында 
кең көлемде тойланды. 
Жылдағы дәстүрге сай 
мекеме-ұжым басшы-

лары, Ауған соғысының 
ардагерлері, тыл ең-
беккерлері «Жеңіс» 
саябағында қан май-

данда шейіт болған 
боздақтардың рухына 
тағзым етіп, мәңгілік алауға гүл шоқтарын қойып, бір сәт үнсіздікпен 
еске алды. Ақын Сара атындағы мектептің жоғарғы сынып оқушылары 
құрмет қарауылына тұрып, гүл шоқтарын, жалаушаларын ұстаса, 
шәкірттерден құралған хор «День Победы» әнін шырқады.

Мерекелік шара «Жастар» саябағында жалғасып, аудан 
әкімі Ғалымжан Маманбаев аймақ тұрғындарын Жеңіс күнімен 
құттықтады. 

– Кешегі батыр бабаларымыздың ерлігі бүгінгі бейбіт те мамы-

ражай тіршілігіміздің жемісі. Соғыс ардагерлеріне басымызды иіп, 
тағзым етеміз. Еліміздің көгінде бейбітшілік туы мәңгі желбірей 
берсін,-деп тілек білдірді Ғалымжан Қанатұлы. 

Жеңіс күні аудандық мәдениет үйі өнерпаздары дайындаған 

концерттік бағдарламада асқақ рухты әуендер де әуелете шырқалды, 
бишілер мың бұрала биледі.

Салтанатты жиын «Қойтас» саябағында мекемелер арасын-

да шағын футбол, гір тасын көтеру, қол күреспен жалғасын тапты. 
Шағын футболдан 10 команда сайысқа түсіп, І орынды Балалар 
және жасөспірімдер спорт мектебі алса, ІІ орынға Н. Островский 
атындағы мектеп-лицей ие болды. Тиісінше ІІІ орынға Жастар ко-

мандасы лайық болды. Ал гір тасын көтеруде сайысқа түскен 
15 адамның ішінен Ислам Жұманов І орынды иеленсе, ІІ орынды 
Ернұр Тұрарбек алды, ал ІІІ орынды Ерасыл Жансейітұлы қанағат 
тұтты. Білек күші мен біліктілік сынға түскен қолкүрестен І орынды 
И. Жуманов, ІІ орынды Е. Альсейітов алды, сәйкесінше ІІІ орынды Е. 
Серікбай қанағат тұтты. Барша жеңімпаздар Алғыс хат пен бағалы 
сыйлықтарға ие болып, мерейлері тасыды.

Жақсылық ЖОМАРТҰЛЫ.

Жуырда Сарқан ауданына қарасты Екіаша ауылдық округінің Тополевка ауы-

лында кейінгі алты жылдан бері дәстүрге айналған, тақырыбы да, мағынасы 
елді елең еткізерлік фестиваль өтті. Алдын ала әлеуметтік желілерде 
жарияланған жарнамаға орай жан-жақтан ағылған туристер  тұмса табиғат 
қойнауында, Жетісу Алатауының етегіндегі еркелеп ағатын Теректі өзенінің 
жағалауында тамаша сәттерді бастан өткерді.  Оннан астам әппақ киіз 
үйлер мен көк аспан түстес шатырлар менмұндалап шақырған бұл өңір сол 
күні жасанып, жайдарыланып, келушілерге құшағын айқара ашты. 

Ботулизм
Ботулизм - (лат. botulus— колбаса) — жалпы организмнің ула-

нуына әкеліп соғатын инфекциялық аурудың ауыр түрі. Аурудың 
қоздырғышы ботулизм Clostrіdіum botulіnum таяқшасы бөліп 
шығаратын улы затпен (токсин) бүлінген тамақтан жұғады. Б-нің 
қоздырғышы адамның, жануарлардың және балықтардың ішек жол-
дарында болады. Топыраққа түскеннен кейін спораға айналып, онда 
бірнеше жыл бойы сақталады. Ботулизм адамдарға көкөністен, 
саңырауқұлақтан, еттен, балықтан технологиялық ереже сақталмай 
дайындалған әр түрлі консервіленген тағамдарды пайдаланғанда 
жұғады. Ауру белгісі 2 — 12 сағаттан кейін байқала бастайды, 
адамның басы ауырып, ұйқысы қашады, әлсірейді, лоқсып құсады, 
жүрегі тоқтап қалғандай болып, аузы құрғап, үнемі шөлдеп тұрады. 
Сонымен қатар көздің қарашығы ұлғайып, зат қосарланып көрінеді, 
адамның жұтынуы қиындап, бірте-бірте даусынан айрылады (афо-
ния). Ботулизмнің алғашқы белгісі білінісімен науқасты ауруханаға 
жатқызу керек. Оған жедел түрде Ботулизмге қарсы арнаулы им-
мунды сарысу егіледі. Мұндай сарысуды науқаспен бірге болып, 
уланған консервімен тамақтанған басқа адамдарға да егу қажет. Бұл 
аурудан сақтану үшін азық-түліктерді өңдегенде, тасымалдағанда, 
сақтағанда, дайындағанда, соның ішінде үйде консервілегенде 
санитарлық-гигиеналық ережелерді мұқият орындау қажет. 

Ботулизм ауруы-бұл тамақтан уланудың ауыр түрі, уақытында 
дәрігерге көрінбесе өлімге әкеліп соқтыруы мүмкін. Көбіне үй 
жағдайында дайындалған қолдан жапқан саңырауқұлақ, бакла-
жан, көкөніс салат, ет, балық консервілерін пайдаланғаннан бола-
ды. Белгілері – әлсіздік, іш ауруы, құсудың пайда болуы, көз алды 
торланып, бұлдырайды, бір нәрсе екеу болып көрінеді, ішкен асы 
тамақтан өтпей, шашалады, жұтыну қиындайды, даусы қарлығып, 
мұрын арқылы сөйлейді. Аурудың алдын алу мақсатында ба-
зар, сауда нысандарынан, белгіленбеген сауда орындарынан 
үй жағдайында дайындалған, қолдан жапқан консервіленген 
саңырауқұлақ, көкөніс салат, ет, балық өнімдерін сатып алуға бол-
майды. Консервіленген салаттарды пайдаланған кезде сақтайтын, 
пайдаланатын уақыт мерзімін қараңыз, қақпағы күмпиген (бомбаж) 
салаттарды пайдалаңбаныз. Үй жағдайында ет, балық, саңырауқұлақ 
консервілемеген дұрыс. Жеміс-жидек, көкөніс консервіленген кезде 
оларды жақсылап жуып, тазасын, бүлінбегенін пайдаланыңыз.

Р.ОРЫНБЕКОВА,
Сарқан аудандық СЭББ-ның жетекші маманы.   

"Сынап төгілген 
үйде тұруға болмай-
ды", "Сынапты қолмен 
ұстауға болмайды", 
"Сынап ауыр у" деген 
сөздерді естіп жата-
мыз. Әрқайсымыз 
қолға сынап 
термометрі алғанда 
оны сындырып алу-
дан қорқамыз. Әр үйде 
болуға тиісті құралды 
сындырып алсаңыз не 
істеу керек?

Т е р м о м е т р д і ң 
ішіндегі сынап біздің 
көмекшіміз. Алай-
да термометр шағылған жағдайда сынап нағыз 
жауымызға айналады. Мұндай жағдай әркіммен 
де болуы мүмкін. Ортасына сынап құйылған шыны 
термометр өте нәзік бұйым. Егер абайсызда сынап 
термометрді шағып алсаңыз, біздің кеңестерімізді еске 
алыңыз. Оларды дұрыс орындасаңыз, сынапта зиян 
болмайды. Ең біріншіден бөлмеден балалар мен үй 
жануарларын шығару керек. Терезелер мен есіктерді 
барынша ашып, бөлменің желденуін қамтамасыз 
етіңіз. Сынапты жинастырған кезде бөлмеге басқа 
ешкімнің кірмеуін қадағалаңыз.Сынапты жинау үшін 
сізге резеңке қолғап, қақпағы жақсы жабылатын ме-
талл не шыны банка, қағаз, кішкене жаққыш, қалақ 
пен медициналық алмұрт қажет болады. Мүмкін бол-
са суға не ас содасының ерітіндісіне малынған маска 
киген дұрыс.

Осы заттарды дайындап келіп, резеңке 
қолғаптарды киіңіз. Мүмкін болса аяққа да полиэти-
лен пакетін немесе бахил киген дұрыс. Термометрдың 
үлкен сынықтарын асықпай, ақырын жинап, банкаға 
салыңыз. Жаққыш пен қалақ көмегімен қалған май-
да сынықтар мен үлкен сынап тамшыларын жинап 
алыңыз. Кіші тамшыларды жаққышпен қағазға жинаған 
жөн. Сынап төгілген жерді мұқият қарап шығып, 
едендегі тесіктер, жиһаз бен басқа да заттардың 
шеттерінде сынап тамшылары қалып қоймағандығына 

Сынап термометрі сынса
көз жеткізіңіз. Оларды жи-
нау үшін медициналық 
алмұртты қолданыңыз. 
Қалдықтарды металл бан-
касына жинаңыз. Барлық 
сынап жиналды дегенде 
ғана металл банканың 
қақпағын берік жауып, 
сынап төгілген жерді мар-
ганцовка ерітіндісімен 
немесе ас содасы мен 
сабын қосылған сумен 
сүртіп шығыңыз.Әрине 
егер сынап түзу еденнің 
бетіне төгілсе, оны жинау 
аса қиын болмайды. Алай-
да кілем не жиһаз бетіне 

шашылған жағдайда бұл қиын болуы мүмкін. Үлкен там-
шыларды жинап, ал қалғанын шаңсорғыш көмегімен жинау 
немесе кілемді далаға шығарып қағу дұрыс емес. Мұндай 
жағдайда сынап буланып адамның өкпесіне кіріп кетуі мүкін. 
Ал бұл өте қауіпті.

Жинап алған банкаңызды қоқысқа лақтырмаңыз, бұл 
өзгелердің денсаулығына және қоршаған ортаға жаман әсер 
етуі мүмкін. 

Сынаптың қандай зияны бар?
Сынап – нөлдік температурадан жоғары кезде бу-

ланатын қауіпті элемент. Үйде төгілген сынап буланып, 
қауіпті бола алатындығы сондықтан. Осындай бөлмеде 
2-2,5 сағат болғаннан кейін адам сынап буымен улана-
ды. Тамағыңыз бен ішіңіз ауырып, өзіңізді әлсіз сезінесіз, 
құсқыңыз келіп, ауыз сөлі көбейеді. Кейбіреулер аузында 
металлдың дәмін сезеді. Сондай-ақ, сынаптың кішкене там-
шысын байқамастан жұтып қоюыңыз да мүмкін. Сынап жүйке 
жүйесі мен бүйректерге зақымын тигізеді. Сынаппен уланған 
жағдайда міндетті түрде дәрігердің көмегіне жүгінген жөн. 
Келесіде өзіңізге электронды термометр сатып алғаныңыз 
жөн. Алайда қазіргі таңда сынап термометрі ең дәл өлшейтін 
түрі болып қала береді.

Д.ОРДАБАЕВ,
Сарқан аудандық СЭББ-ның  жетекші маманы.                                                                           

ҚҰРМЕТТІ САРҚАН 
АУДАНЫНЫҢ ТҰРҒЫНДАРЫ 
МЕН ҚОНАҚТАРЫ БІЗДІҢ 
АУДАН ОБЛЫСТЫҢ ҒАНА 
ЕМЕС, ЕЛІМІЗДІҢ ЕҢ ШЕТКЕРІ 
ЖӘНЕ АЛПАУЫТ МЕМЛЕКЕТ-
ПЕН ШЕКТЕСІП ЖАТҚАН АСА 
МАҢЫЗДЫ ШЕКАРАЛЫҚ 
АЙМАҒЫНДА ОРНАЛАСҚАН 
ҚЫТАЙ ХАЛЫҚ РЕСПУБЛИ-
КАСЫМЕН ІРГЕЛЕСПІЗ.

Шекаралық аймаққа 
әлдеқандай шаруамен немесе 
демалуға келген өз азаматта-
рымыз, сондай-ақ шетелдіктер 
осы өңірде сақталуы тиіс 
тәртіпті бұлжытпай қадағалауға 
міндетті. Мемлекеттік шека-
ра туралы заңында былай 
жазылған: «Адамдарды ше-
кара арқылы өткізу олардың 
Қазақстанға кіруге немесе 
Қазақстаннан шығуға рұқсат 
беретін құжаттарына сай және 
осы адамдарға қатысты Қазақстан 
заңы бекіткен шектеулер болмаған 
жағдайда жүзеге асырылады. Ал ше-
кара арқылы Қазақстанның заңынан 
сәйкес шетелдіктер мен Қазақстанға 
кіруге рұқсаты жоқ адамдар, сондай-
ақ оларға қатысты Қазақстанға 
кіруге тыйым салу туралы шешім 
қабылданған адамдар өткізілмейді.» 
Өткізу пунктінен келген шекарадан 
өтуге негіз боларлық құжаттары жоқ 
шетелдіктер мен азаматтығы жоқ 
адамдар Қазақстанның халықаралық 
келісімдеріне сәйкес өздері келген 
немесе өздері азаматы болып сана-
латын елдерге қайтарылды.

Мәселен заң бойынша 
Қытай Халық Республикасымен 
жалпақтығы екі мың метрлік меже 
(полоса) бекітілген. Осы шекара 
белдеулері ішінде жалпыхалықтығы 
елу метрлік (отыз метрден кем емес) 
карантиндік белдеулер болады. 
Қытаймен арадағы шекара белдеуіне 
тікелей келіп тірелетін Қазақстанның 
әкімшілік-аумақтық бірліктерінің 
(аудандардың) территориясы 
тұтасымен белгіленген шекаралық 
аймақтар болып белгіленген.

ҚР Әкімшілік құқық 
бұзушылықтар туралы заңының 
510-бабы.

Шекара аймағында шекара 
режимін және жекелеген жерлерде 
болу тәртібін бұзу

1.Мыналардың:

НАЗАР АУДАРЫҢЫЗ, ШЕКАРАЛЫҚ АЙМАҚ

1) жеке басын куәландыратын 
құжатсыз ҚР азаматының;

2) жеке басын куәландыратын 
құжатсыз ҚР азаматының не ішкі 
істер органдары беретін рұқсатсыз 
шетелдіктің немесе азаматтығы жоқ 
адамның;

3) ҚР жеке басын куәландыратын 
құжатсыз оңайлатылған өткізу 
пунктері арқылы кірген не 
мерзімдерде ҚР кетуден жалтарған 
шетелдіктің бес айлық еептік 
көрсеткіш мөлшерінде айыппұл 
салуға әкеп соғады.

2. Шекара аймағында ҚР ҰҚК 
Шекара қызметіне хабардар етпей, 
шаруашылық, кәсіпшілік және өзге 
де қызметтер жүргізу, қоғамдық сая-
си, мәдени және өзге де іс-шаралар 
өткізу;

жеке тұлғаларға – бес,
шағын кәсіпкерлік субьектілеріне 

– жиырма бес,
орта кәсіпкерлік субьектілеріне – 

жиырма бес,
орта кәсіпкерлік субьектілеріне 

– елу, 
ірі кәсіпкерлік субьектілеріне – 

жетпіс бес айлық есептік көрсеткіш 
мөлшерінде айыппұл салуға әкеп 
соғады.

3. Шетелдіктердің және 
азаматтығы жоқ адамдардың келуі 
үшін Қазақстан Республикасының 
уақытша жабық аумағына 
Қазақстан Республикасы Сыртқы 
істер министрлігінің және ішкі 

істер органдарының рұқсатынсыз 
шетелдіктің немесе азаматтығы жоқ 
адамдардың кіруі, онда уақытша бо-
луы немесе жүріп-тұруы;

он айлық есептік көрсеткіш 
мөлшерінде айыппұл салуға әкеп 
соғады. 

Әкiмшiлiк құқық бұзушылық тура-
лы

514-бап. Қазақстан 
Республикасының Мемлекеттiк 
шекара режимiн бұзу

1. Қазақстан Республикасының 
Мемлекеттiк шекарасы режимін: 

1) Қазақстан Республикасының 
Мемлекеттік шекарасын (Ка-
спий теңізіндегі Қазақстан 
Республикасының Мемлекеттік ше-
карасы учаскесін қоспағанда) күтіп-
ұстаудың; 

2) Қазақстан Республикасының 
Мемлекеттік шекарасын кесіп өтудің, 
егер бұл әрекетте қылмыстық жаза-
ланатын іс-әрекет белгілері болмаса; 

3) Қазақстан Республикасының 
Мемлекеттік шекарасы арқылы 
адамдарды, көлік құралдарын, 
жүктер мен тауарларды өткізудің; 

4) шекаралық белдеуге кірудің, 
онда уақытша болудың, тұрудың, 
жүріп-тұрудың және шекаралық 
белдеудің үстімен ұшуды жүзеге 
асырудың; 

5) Мемлекеттік шекарада және 
шекаралық белдеуде шаруашылық, 
кәсіпшілік немесе өзге де қызметті 
жүргізудің, қоғамдық-саяси, мәдени 

немесе өзге де іс-шараларды 
өткізудің белгіленген тәртібін 
сақтамаудан көрінген бұзу – 

жеке тұлғаларға – он, шағын 
кәсіпкерлік субъектілеріне 
– он бес, орта кәсіпкерлік 
субъектілеріне – жиырма, ірі 
кәсіпкерлік субъектілеріне 
елу айлық есептік көрсеткіш 
мөлшерінде айыппұл салуға 
әкеп соғады. 

2. Осы баптың бірінші 
бөлігінде көзделген, шетелдік 
немесе азаматтығы жоқ адам 
жасаған әрекеттер – 

әкімшілік құқық бұзушылық 
жасаудың тiкелей нысанала-
ры болып табылатын көлік 
құралдары және өзге де зат-
тар тәркілене отырып, жиыр-
ма айлық есептік көрсеткіш 
мөлшерінде айыппұл салуға не-
месе он тәулікке дейінгі мерзімге 

әкімшілік қамаққа алуға не Қазақстан 
Республикасының шегінен әкімшілік 
жолмен шығарып жіберуге әкеп 
соғады. 

Шекара күзеті қарулы әскерге 
тапсырылып, арнайы қызметтерге 
жүктелген. Дегенмен, оны бүкіл халық 
болып күзеткенде ғана нәтижеге қол 
жеткіземіз. «Көптің көзі - көрген» де-
гендей, шекаралық аймақтағы ауыл-
дар тұрғындарды әркез қырағылық 
танытып отырса, еш бөгде жанның 
жерімізге арам пиғылымен аяқ баса 
алмайтыны анық.

Шекаралық аймаққа қонақ бо-
лып немесе әлдеқандай шаруамен 
келетін азаматтардың қай-қайссы 
болмасын, осы мақалада жазылған 
жайларды әркез назарда ұстаса екен 
дейміз. Шекарашыларға кінә артып 
немес орынсыз реніш білдірудің 
жөні жоқ. Өйткені, олар өздеріне 
жүктелген борышты қапысыз 
орындауға міндетті әрі мүдделі. 
Жауапты өңірге бет алғанда тиісті 
құжаттарды тегіс рәсімделіп, әр 
қадамымызды заң талабына сай 
басар болсақ, бізді ешкім жолдан 
қалдырмайды. Азаматтарымыз сау-
атты да тәртіпті, шекарамыз берік әрі 
тыныш болсын!

С.КАРИЕВ,
Екіаша шекара бөлімше 

бастығының орынбасары,
 лейтенант.

МӘМС төлемдері 
туралы не білу

 керек?
    
Жұмыс беруші қызметкерді 

МӘМС үшін жарналар мен ау-
дарымдар туралы хабардар етуі 
тиіс.    

Қызметкерге төлемнің екі түрі 
түседі:    

Аударымдар - оларды 
жұмыс беруші өз қаражаты 
есебінен төлейді - 2023 жылы 
оның мөлшері қызметкер 
жалақысының 3% құрайды. 
Аударымдардың макси-
малды мөлшері 10 ЕТЖ-
дан 3% - дан аспауы керек 
(3%*10*70000=21000 тг.)    

Жарналар - оларды 
жұмыс беруші қызметкердің 
жалақысынан ұстайды, олар 
қызметкердің жалақысының 2% 
құрайды.    

Аударымдардың ең жоғары 
мөлшері 10 еселенген ЕТЖ - 
2%(2%*10*70000=14000 тг.)    

Егер қызметкер МӘМС жар-
наларын мемлекет төлейтін 5 
жеңілдік санаттың біріне кірсе, 
онда жұмыс беруші олар үшін 
аударымдар мен жарналарды 
төлемейді. Бұл санаттар:    

• балалар    
• зейнетақы жарналарын алу-

шылар    
• "Алтын алқа", "Күміс алқа" 

иегерлері немесе "Батыр ана" 
атағын алған, сондай-ақ I 
және II дәрежелі "Ана даңқы" 
ордендерімен марапатталған 
көп балалы аналар    

• мүгедектер    
• орта, техникалық және 

кәсіптік, орта білімнен кейінгі, 
жоғары білім беру, сондай-ақ 
жоғары оқу орнынан кейінгі білім 
беру ұйымдарында күндізгі оқу 
нысаны бойынша білім алатын 
адамдар    

• жүктілікке және босануға, 
жаңа туған баланы (балаларды) 
асырап алуға, баланы (бала-
ларды) үш жасқа толғанға дейін 
оның (олардың) күтіміне байла-
нысты демалыстағы адамдар    

«Әлеуметтік медициналық 
сақтандыру қоры» КЕАҚ 

Жетісу облысы бойынша 
филиалы.

►►►►►►►►►►►►Күләш апамыз Ақсу ауданы, Қаракөз 

ауылында 1939 жылы 22 наурызда 
дүниеге келген. Әкесі Аязбеков Қабдолда 
Ұлы Отан соғысының ардагері. Жарты 
ғасырға жуық ұстаздық етіп, Сарқан ау-

даны, Қарабөгет ауылында мектеп ди-

ректоры болып қызмет атқарған. Анасы 
Жүнісбекқызы Шәкен өмірден ерте өткен 
соң бүлдіршін қыз әжесі Бибатиманың 
қарамағында тәрбиеленеді. Бибатима 
әжесі Күләш апайға ана орнына ана бо-

лып қана қоймай немересінің бойына 
халық ауыз әдебиетінің құндылықтарын, 
қазақи салт – дәстүрді, әдет – ғұрыпты, 
қыз бала ретінде үй шаруасының қыр – сы-

рын бойына сіңіріп өсіреді. Күләш апаның 
белгілі тұлға болып қалыптасуына, өмір 
жолына бағыт – бағдар беріп отыратын 
білімді де білікті әке мен парасатты да 
пайымды әжесінің атқарған қызметі өте 
зор болады. Күләш апамыз 1953 жылы 
Қарабөгет 7- жылдық мектебін үздік 
бітіріп, Шұбарағаш (Лепсинск) мұғалімдер 
даярлайтын училишеге оқуға түседі. Бұл 
оқу орны кейін кітапханашылар технику-

мы болып өзгереді. Әкесінің ақылымен 
Шұбарағашта қалып, кітапханашы 
мамандығын таңдайды. Қарабөгет ауы-

лынан 60 – 70 шақырым жерде, табиғаты 
әсем, таулы аймақта орналасқан осы бір 
оқу орнында кезінде, Әнуар Әлімжанов, 
Әділбек Абайділданов сияқты белгілі 
тұлғалар оқып, өмірге жолдама алған. 

«Ол кезде аяқ артар көлік тапшы. 
Демалыс күндері ауылға 
Қарғалы, Черкаск, Қойлық 
арқылы таулы соқпақтармен 
жаяу қатынасатынбыз. Ал 
қыста қар қалың болып 
жауғандықтан екі апталық 
оқу демалысына келе ал-

май жатаханада қалып 
қоятынбыз. Сол кезде  босқа 
жатпай тауға шығып, шаңғы 
теуіп, әдеби кітаптарды 
оқып, ұстаздарымыздың 
ұйымдастырған оқудан 
тыс түрлі іс – шаралардың 
барлығына қатысып, 
өзімізді – өзіміз жан – жақты 
дамытуға көп көңіл бөлетін 
біз» - деп еске алады апа-

мыз. 
Аталған оқу орнын 

Күләш апай 1957 жылы үздік 
деген дипломмен бітіріп, Алматыдағы 
Мемлекеттік Қыздар педагогикалық ин-

ститутына арнайы жолдамамен келіп, 
ешбір іріктеу сынағына қатыспай, бірден 
студент атанады. Басқа талапкер-

лер оқуға түсу үшін емтихан тапсырып 
жатқанда Күләш апай, институттың спорт 
залына барып, бос уақытын сол жерде 
өткізеді. Осындай бір күндері спорт зал-

да жүрген, дене бітімі шымыр, қимылы 
ширақ, талдырмаш қызды байқап қалған 
спорттық гимнастикадан жаттықтырушы 
Надежда Ивановна Войнова өзінің тобына 
қабылдап, баули бастайды. Апамыздың 
тау шаңғысынан да қара жаяу емес 
екендігін байқаған шаңғыдан баулитын 
бапкер Коробов Владимир Семенович те 
апамызды тау шаңғысымен айналысуға 
шақырады. Екі жаттықтырушы да талан-

ты да талантты шәкірттен айрылғылары 
келмей біраз дау – дамайға барысады. 
Бірақ пысық, алғыр қыздың оқуда үздік, 
қоғамдық жұмыстарды атқаруға да үлгеріп  
жүргендігін байқап, жаттықтырушылар 
ақылдаса келе апамызға екі спорт 
түрімен де шұғылдануына рұқсат 
береді. Алғашқыда студенттер аралық, 
қалааралық жарыстарға қатысып жүрген 
апамыз жақсы нәтижелерге қол жеткізіп 
Қазақстан құрама командасының мүшесі 
болады. Түрлі халықаралық жарыстарға 
қатысып, жүлделі орындарды иеленіп, 
жақсы нәтижелер көрсетеді. Спорттық 
гимнастика да, тау шаңғысы спорты да 
өте күрделі спорт түріне жатады. Бұл 
спорт түрлерімен спортшылар бала жа-

стан, 5 – 6 жастан бастап айналыса ба-

стайды. Ал Күләш апамыз осы спорт 
түрлерімен түбегейлі айналысуға 17 – 18 
жасынан бастайды. Соның өзінде ауыз 
толтырып айтарлықтай жетістіктерге қол 
жеткізеді. 

Спортта жоғарғы көрсеткіштерге жетіп, 
басқа да қоғамдық іс – шараларға қатыса 
жүріп апамыз 1961 жылы Мемлекеттік 
Қыздар педагогика институтының 
кітапхана бөлімін үздік дипломмен 
аяқтайды. Жұмысқа орналасып, тұрмыс 
құрып, бала – шағалы болған соң спорттың 

Біздің жерлесіміз

Эльбрусты 

бағындырған қазақ қызы
Мен Күләш апа Қабдолдақызы жайында алғаш нағашым Қаптағаев 

Кенесары ағадан естідім. Ол кісі Күләш апаның өмір жолы жайын-

да айтқанда, әсіресе 1986 жылғы Желтоқсан оқиғасы кезіндегі 
көрсеткен ерлігі мен батылдығын сөз еткенде тебіреніске 
түсіп кетеді. Өзіміздің Қарабөгет ауылынан шыққан қазақтың 
қаршадай ғана қызының қызметтегі жетістіктері мен спорттағы 
көрсеткіштері шынымен де кімді болса да таңдандырмай 
қоймайды. Желтоқсан көтерілісі кезіндегі көрсеткен еленбей 
қалған ерлігі нағыз қазақ қыздарына тән батылдық, батырлық, 
жанкештілік екеніне көзім жеткенде толқынысым мен тебіренісімді 
оқырмандарыммен бөлісуге бел будым. Есимов Ғизат жездем де: 
(ол кісі Қарабөгет ауылының тумасы, шаруашылық, әкімшілік са-

ласында ұзақ жылдар қызмет атқарған) - Осы апайымыз жайында 
туған өлкесі, Сарқан өңірі, жерлестердің көпшілігі біле бермейді. 
Нағыз аңыз адам! Қазақтың батыр қызы! – деп ой тастады. 

бұл түрлерімен қоштасуға тура келеді. 
Күләш апаның бағына қарай жолдасы 
Қадыралов Сайын ағатайымыз апайдың 
табиғатын, жан – дүниесін, мінез – құлқын 
түсіне білетін білімді де білікті жан болып 
кездеседі. Ол кісі ұзақ жылдар бойы Ал-

маты қаласындағы үлкен бір автобазаның 
директоры қызметін атқарған. «Жолда-

сым ата – анасынан ерте айрылғандықтан 
болар қолынан бәрі келетін жан – жақты, 
нағыз сегіз қырлы, бір сырлы азамат бо-

лып қалыптасқан азамат еді» - деп 31 
жыл отасқан жолдасын қимастықпен еске 
алады апамыз. 

«Күләш сен бұлай отыра алмайсың. 
Сенің спортқа деген көзқарасыңды 
білемін. Сондықтан сен менімен бірге 
спорттың тауда жаяу жүру түрімен 
айналыссаңшы» - деген ұсынысты да 
айтқан жолдасым еді. Осы спорт түрінен 
алғашқы жаттықтырушым өзі болды десем 
артық айтпаймын. Жастайымнан 
таулы жерде көп жүріп өскен, 
гимнастика, шаңғы спортымен 
айналысқан маған спорттың бұл 
түрі қолайыма жақты. Үй ша-

руасы,  мамандығым бойынша 
қызмет жасау, спортпен айналы-

сып, одан жоғарғы көрсеткіштерге 
жету қасымда қолдаушым, 
сүйеушім болып Сайын тұрғанда 
маған еш қиындық туғызған жоқ» 
- дейді апамыз. 

Сонымен спорттың тау-

да жаяу жүру түрімен, альпи-

низммен жолдасы Қадыралов 
Сайын ағай екеуі тізе қосып 
бірге айналысады. 1975 жылы 
Қабардин–Балкар автономиялық 
республикасындағы «Эльбрус» 
шыңын бағындыруға бірге дайын-

далып, бірге барады. Бүкіл Одақтан бұл 
сайысқа 30-ға жуық үміткерлер келеді. 
Алғашқы іріктеу сынынан Сайын ағай 
денсаулығына байланысты өте алмай 
қалады. Күләш апай өтіп кетеді. Сонымен 
атақты «Эльбрус» шыңын шалғайдағы 
шағын ғана қазақ ауылынан шыққан 
қазақ қызы жерлесіміз Күләш Қабдолдина 
бағындырады. 

Жалпы Кеңес өкіметі кезіндегі 
саясатқа келсек, біздің көзі ашық, 
білімді интеллигенциямызды 
жойып жіберіп, жылдар бойы 
біздің санамызға: - «Қазақтың 
қолынан қой баққаннан басқа түк 
келмейді, сендер надан, білімсіз 
болғансыңдар. Көшіп – қонудан 
басқа түк білмегенсіңдер. Сен-

дерде мәдениет болмаған» - 
деген ұғымды миымызға кіргізе 
берген ғой. Мінекей Күләш 
апа Қабдолдина мен жолда-

сы Сайын аға Қадыралов сол 
ұғымды бұзып – жарып, қалың 
қардың тоңынан түлеп шыққан 
бәйшешектей болып, сол бір 
солақай саясат пен солақай 
ұғымға өздерінің іс – әрекетімен, 
тұрмыс – тіршілігімен қарсы 

шыққан адамдар. Сөзім құрғақ болмас 
үшін ресми дерек көздерінен алынған 
Күләш апаның спорттағы көрсеткіштері 
мен қызметтегі жетістіктеріне тоқталып 
өтейін. 

1958-1961 жылдары спорттық 
гимнастикадан Қазақстан Құрама 
командасының мүшесі, спорт шеберлігіне 
үміткер, шаңғы тебу спортының II раз-

ряд иегері. Комсомол шыңын 1960 жылы, 
"Школьник" шыңын 1959 жылы, Эльбрус 
шыңын 1975 жылы, Қырғыздың жоғарғы 
дәрежелі Келетін, Қарағайбұлақ, Көлтар, 
Шамсы асуларын 1976 жылы, Кавказдағы 
"Донгуз орын", "Клухор" асуларын 1975 
жылы бағындырды. 2015 жылы қажылық 
сапарында Мұхамед пайғамбар с.ғ. -ның 
еврейлермен жүрген Худ тауларында бо-

лады. Бұл кезде апамыздың жасы 76-да 
еді. 

1961-1971 жылдары Мәдениет 
министрлігінде,  Алматы облысының 
кітапханасында, 1971-2000 жылдары 
Қазақстан Республикасының ұлттық 
кітапханасында лауазымды қызметтер 
атқарды. Мемлекеттік мұражайда  аға 
ғылыми қызметкер болып 2011 жылға 
дейін жұмыс істеген ол Москваның 
мәдени ағарту қызметкерлерін дайындай-

тын институтын сырттай оқып аяқтады. 

Ұлттық кітапханада қызмет атқара жүріп, 
Қыздар педагогикалық институтын-

да, Талғар қаласындағы С.Сейфуллин 
атындағы мектеп-интернатында дәріс 
береді. Спорт пен қызметіне байланысы 
алған мемлекеттік марапаттары жетіп ар-

тылады. 
1986 жылғы 16-18 желтоқсан 

күндеріндегі студент-жастар көте-
рілісі қазақ халқының, сол кездегі 
КСРО құрамындағы 15 одақтас 
республикалардың өміріне өзгеріс, 
серпіліс әкелді. Сол күндері ерлік пен 
бірауыздылықтың үлгісін көрсеткен 
Қазақстан Республикалық ұлттық 
кітапхана ұжымын айтуға болады. Ол 
кезде А.С.Пушкин атындағы кітапханада 
500 адам мамандығы бойынша, 112 
адам техникалық жабдықтау бөлімінде 
қызмет атқарған. Желтоқсан оқиғасы 
кезінде Күләш апамыз ақпарат бөлімінің 
бастығы еді. Сол күні талай жастар осы 
кітапханадан рухтанып, қандай да бір 
шешімге бел буып алаңға шыққанын 
біле бермейміз. Сырт киім өткізетін жер-

ден апайлар мен қыздар, оқу залына 
талон беретін қызметкерлер, келген 
оқырмандардың қолына "Сағат төрттен 
алаңға"- деген тілдей қағазды жасырын 
түрде ұстатып отырған. Ол кезде қазіргідей 
ұялы телефон жоқ. Осы бір тілдей қағаз  
сымсыз телефонның қызметін атқарып, 
кітапханаға жиналған жастар сілтідей 
тынған тыныштықта бір-бірін көзбен 
ұғысып, алдағы болар оқиғаға белді бе-

кем буған болатын. Алаңға жастар шыға 
бастаған кезде бұлар да кітапханадан 
шығып, шындықты іздеп, әділеттікті талап 
еткен бейбіт шеруге қатысты. Бұл оқиға 
жайында 2008 жылғы "Ана тілі" газетінің 
16 - қазан күніндегі санында "Сағат төртте 
алаңға" деген атпен жазылған Ақан 
Бірліктің көлемді мақаласында толық 
қамтылған. Бұл кітапхана ұжымының 
желтоқсан оқиғасына байланысты бір 
ерлігі. Желтоқсандағы қазақ жастарының 
бейбіт ереуілін басуға Мәскеуден 
ұйымдастырылған "Құйын-86"  ар-

найы операциясы бойынша мыңдаған 
жазалаушылар мен әскери техника 
жұмылдырылғаны белгілі. Олар ешкімді 
аямаған. Жазалаушы топтан қашқан 
жастар алаң маңындағы үйлердің 
подъездеріне, жертөлелеріне, шатыр-

ларына тығылған. Оларды қуғыншылар 
іздеп, тауып алып, қамауға алған, жазаға 
тартқан, ұрып-соғып, денелеріне түрлі 
жарақаттар салған. Дәл осы кезде 
Ұлттық кітапханадан рухтанып алаңға 
шыққан жастар, енді пана іздеп кітапхана 
ғимаратына келіп тығылған. Бастары жа-

рылып, қол-аяқтары сынып, түрлі жарақат 
алып, бірін-бірі сүйеп қашқан жастарға 
кітапхана қызметкерлері ғимараттың 
артындағы жертөлеге апаратын есікті 
ашып қойып, кіргізіп алып, шамаларының 
келгенінше медициналық көмек 
көрсеткен. Сондайлардың қатарында 
желтоқсан батыры Ләззат Асанова да 
болыпты. Ал сол кездегі кітапхана дирек-

торы Даулетова Назира Қожахметовна 
және Күләш апайымыз басқарған 
бірнеше кітапхана қызметкерлері сыртқы 

табалдырықта тұрып, жазалау-

шы отряд мүшелеріне: "Кітапхана 
ішінде тек оқырмандарымыз ғана 
отыр, бөтен ешкім кірген жоқ"-
деп оларды кіргізбей қайтарып 
жіберіп отырыпты. 

Сол күндер жайында Күләш 
апай өте сараң ақпарат береді. 
Мүмкін көз алдында өткен сұмдық 
оқиғалар мен ауыр көріністерді 
санасынан қайта өткізу, есіне алу 
ол кісіге ауыр болар.

 Ұлттық кітапхана ұжымының, 
оның ішінде жерлесіміз Күләш 
Қабдолдинаның желтоқсан 
күндері көрсеткен жанкешті 
батыл, іс-әрекеттері әлі де 
сол қалпында жария етілмей,  
ескерілмей қала берер ме еді, 
егер Кенесары Қаптағаев болма-

са. Ол кісі желтоқсаншылардың М.Әуезов 
ауданында өткен 25 жылдық жиналысын-

да осы оқиғаны айтып, жұртшылықты ха-

бардар етті. 
Күләш ана қазір 84 жаста, Ұзынағаш 

елді мекенінде тұрады. Екі баласынан үш 
немере, жеті шөбере сүйіп отырған абзал 
анамыз аман болсын! 

Ұлжан НҰРҒАЛЫМҚЫЗЫ. 

TAĞYLYM

   Жоңғар Алатауының  жалғыз жортары -          Ақжол  «банды» 

Осылайша сан-саққа жүгіртілген 
Ақжол бейнесі ел есінен кетпей,  күні 
бүгінге дейін ауыл арасындағы бірде 
шын, бірде жалған әңгімелердің өзегіне 
айналуда. Бұл  тұрғыдан алғанда  
«Ақжол кереметінің»  тарих  үшін  ақиқат 
болып ашылатын уақыты келген секілді. 
Осы бір жасаған қайырымдылық істері 
мен жүрген жерлері аңыз бен қиял 
ғажайыпқа, шым-шытырық уақиғаларға, 
қарама-қайшылықтар мен шырылдаған 
шындыққа толы жұмбақ жан  жайлы ар-
тында қалған ұрпақтарынан, көкірегі 
қазына қариялардан  сұхбат алып, 
мәлімет жинадық. Қолдағы аздаған  де-
ректермен бөлісіп, қызығушылығы бар 
оқырман қауымға  қысқаша мәлімет 
беруді жөн санадық.

Жетісуға белгілі журналист, қоғам 
қайраткері Жомарт Игіман 2018 жылдың 
3 тамызында  аудандық «Sarqan» 
газетіне жариялаған «Ақжол асула-

Есімдері аңызға арқау болатын кейбір адамдардың баз бір өлкелерде жиі ұшырасатыны 
кездейсоқтық емес. Сондай айтулы азаматтардың  қатарына  тарихқа  «Ақжол асула-

ры» деген  атпен  белгілі  болған,  Жоңғар Алатауының адам аяғы баспаған қиян асу-

ларынан Қытайға өтетін  қаншама сүрлеу жол салған әйгілі Ақжол Мейірмановты 
жатқызуға болатыны анық. Оның аңызға айналған аты мен алысқа кеткен атағы бүгінгі 
Сарқан мен бұрынғы Бөрлітөбе өңірінің тұрғындарына, әсіресе оның кеңес дәуірінде 
өскен ұрпақтарына  етене таныс. Бала кезімізде ауыл ақсақалдары Ақжол жайлы шы-

тырман оқиғаларға толы қызық әңгімелерін бастаса, бәріміз бір демде тынышталып  
құлағымызды түріп елең ете қалушы едік. 

Әңгімеші  қиялының  деңгейіне қарай, Ақжол образы әр айтылған  сайын қырық құбылып, 
тоқсан түрленетін, біресе ол халық мұңына ортақтасып,  елін аштықтан аман алып 
қалған ержүрек жолбастаушы болса, екіншісі оны барып тұрған барымташыға теңейтін, 
үшіншілері Жоңғар Алатауының тау-тасы мен қиян құздарын  мекендейтін жеке батырға 
айналдыратын. Енді бірі  оны Кеңес өкіметіне қасқайып қарсы шыққан «банды» атандыр-

са, кейбіреулері   арғы бет Қытайдан бір түнде әйел алып қашып әкеп беретін, жүрген 
жері той-думан серіге  телитін. 

ры» жұрт жадында ма?»  атты  деректі  
әңгімесінде: «Ең алдымен жұрт оның 
сол бір қилы кезеңде, зұлмат заманда 
ағайынның ауыртпалығын жеңілдету 
үшін басын бәйгеге тіккенін білуі 
тиіс. Елді соңынан ертетіндей білімі 
болмағанымен, жүрегінің түгі бар Ақжол 
ер ақ орыстан да, қызыл орыстан да 
қағажу көрген жерлестері дағдарған 
тұста бірде мал тауып беріпті, бірде  жол 
тауып беріпті. Ашық келген ажалдан 
құтқарыпты. Осы жайтты қәзір өкінішке 
орай, білетіндерден гөрі, білмейтіндер 
көп» деп ақиқатын жазған.

Қарағайдай қалың Найманның Са-
дырына жататын Зергер руынан та-
райтын  Ақжол ақсақал 1877 жылы 
қазіргі Сарқан ауданындағы Қарабөгет 
ауылының аумағында орналасқан 
Қаражырық деген жерде өмірге келеді. 
Саналы ғұмырын атақты Черкасская 
оборона колхозында өткізіп, 1962 жылы  
85 жасында осы жерде   бақилық болған. 
Ақжолдың өз кіндігінен Бұқари, Әбдіқари, 
Қыстаубай атты ұлдары мен Жамаш 
атты қызы өрбіген.  Құдай қосқан қосағы 
Оқшабайқызы Дінәш - Бақалы ауылынан 
болса керек. 

Ақжол Мейірмановтың 1890 жылғы 
туған жалғыз кенже інісі Қайдалы  ата-
мыз бұрынғы Бөрлітөбе ауданындағы 
Көктерек ауылында өмір сүріп, кезінде 
әйгілі Алаш қозғалысын қолдаған сая-
си көзқарасы үшін түрмеге отырып 
шыққаны тарихтан белгілі.  Жерлестері  
оны күні бүгінге дейін  мақтан тұтып, 
кеудесі тарихқа тұнған ақсақалдардың  
ол кісі жайлы айтқан  әртүрлі қызықты 
хикаяларын  бала кезімізден құлаққа 
құйып,  тыңдап өстік.

      Атағы алпыс атанға жүк болар Ақжол 
Мейірманұлының немересі Әбдіқариұлы 
Жәнібек аға: «Ақжол атам абыройлы, 
өте ақкөңіл де жайдары адам болатын, 
маңайындағыларын қалжыңымен күлкіге 
көміп жүретін. Ел құрметіне бөленген 
оны жерлестері жиі қонаққа шақырып, 
қиын-қыстау кезеңде басынан өткендері 
жайлы әңгіме айтқызудан шаршамайтын. 
Жасы жетпістен асқан шағының өзінде, 
жетпіс килограмм тартатын бидайы бар 
мөшектерді жалғыз өзі биік шанаққа 
көтеріп сала беретін  өте қайратты жан 
еді» деп естелік айтады.

XIX ғасырдың ортасынан бастап Ре-
сей империясы Қазақстанның, оның 
ішінде Жетісудың шұрайлы жерлерін от-
арлауды белсенді түрде жүзеге асырып, 
қара шекпенділерді Лепсинск  уезінің 
маңайына көптеп қоныс аудара баста-
ды. Кеңес өкіметі орнаған кезден бастап 
коммунистер Қазақстанда қызыл террор 
ұйымдастырды. Одан кейінгі жиырма 

жыл бойы қолдан жасалған ашаршылық  
пен жаппай қырып-жою, шетелге босып 
көшу, саяси қуғын-сүргін мен репрессия-
дан миллиондаған қазақтардың шыбын-
дай  қырылғаны белгілі. 

Біздің кейіпкеріміз Ақжолдың жастық 
шағы мен есею кезеңі дәл осындай 
әділетсіз тарихи оқиғалармен тұспа-
тұс келіп, ол халықтың басына түскен 
ауыртпашылық пен қанды қырғындарды 
көзімен көріп, көңіліне түйіп өсті. Ел басы-
на күн туып  ат ауыздығымен су ішіп, ер 
етігімен су кешкен кезде тарих сахнасына 
шыққан Ақжол аштықтан қырылып бара 
жатқан  ағайынына азық болар мал, арғы 
беттегі Қытайға босып адасқандарына 
жол тауып беріп, қаншама  елді өз басын 
бәйгеге тігіп жүріп құтқарғаны жөнінде 
аңыз әңгімелер жетерлік.

Сондықтан болар, Кеңес өкіметінің 
тыңшылары Ақжолды «банды» атан-
дырып  соңына шырақ алып түскен 

жылдары өзім өліп кетсем де, артымда 
қалған ұрпағыма зияны  тимесін деді 
ме екен,  ұлы Бұқари мен қызы Жа-
машты интернатқа басқа фамилиямен 
өткізіп жіберсе керек. Ал, Әбдіқариды 
тау ішіндегі Шатырбай жақтағы туыста-
ры Малқар ағайындарына паналатқан. 
Өзі жылдар бойы жалғыз бауыры 
Қайдалымен бірге құз-шыңдарды мекен 
етті.  Қар жастанып, мұз төсеніп, тау жа-
мылады.

Сол бір аласапыран заманда,  туған 
жерінен пана таппай конфискацияға 
ұшырап, шекара асып арғы бетке өтуге 
бел байлаған қазақ  көштеріне аты 
әйгілі Ақжол  жолбасшы әрі көшбасшы 
бола білді. Оларды тау арасындағы 
қысылтаяң адам аяғы баспаған, өзі ғана 
білетін соқпақтармен  құз шыңдар мен 
асулар арқылы мұзды тайғақ жерлерінен 
құрым киіздерді төсеп, аман-есен 
Қытайға өткізіп отырады. 

Ол жақтың байларынан жылқы барым-
талап, ашаршылықтан қырылайын деп 
жатқан Қарғалы, Соколовка, Қарабөгет, 
Бақалы  ауылдарының халқына тегін  
таратып береді екен.  Антоновка 
ауылының төмен жағында орналасқан 
сол кездегі мектеп-интернаттың дирек-
торы Сәулебай ақсақал: «Қайран Ақжол 
ердің ел үшін жасаған жақсылығын қалай 
ұмытуға болады? Интернаттың ашыққан 
балаларына тамақ болсын деп бір түнде 
он екі бас жылқыны айдап әкеліп, сой-
ып бергенін  өлсем ұмытамын ба?» деп  
қайырымды жанның жақсылықтарын 
есіне алып, елге өнеге ретінде жиі ай-
тып жүретін. Мынандай жомарттығы, 
мәрт қылығы мен әрекетіне қарап  оны 
құдды бір ортағасырлық ағылшын 
балладаларының кейіпкері, Ноттингемнің 
маңайындағы Шервуд тоғайларын ме-

кендеген, байлардың барын тартып алып 
кедей-кепшікті жарылқаған  мейірімді Ро-
бин Гуд дерсің... 

Ақжол Мейірманұлы жайлы бар анық 
мәліметті білетін оның төл немересі 
Әбдіқариұлы Жәнібек  аға әңгіме ауанын 
былайша өрбітеді: «Әрине, бүгінгі күні 
атамның көзін көрген адамдардың бәрі 
өмірден өтіп кетті. Біз Садырдың ішіндегі 
Зергер руынан тараймыз, ал  Зергерлер 
болса,  Малқарлармен жақын туысады. 
Сарқан ауданындағы Шатырбай  ауы-
лын жайлаған «тау малқар» мен Бақалы 
маңайын мекендейтін «ой малқарлар» 
біздің Зергер руымен етене жақын ара-
ласып, туыс болған соң  жаз жайлау мен 
қыс қыстауда бірге көшіп-қонып жүреді 
екен. Жас кезімде жұмыс барысымен 
осы жерлерді көп араладым. Сонда 
менің Ақжолдың туған немересі екенімді 
естігенде талай  сыйлы ақсақалдардың 
өзі орындарынан атып тұрып, бауыры-

на алып құшақтап, үйіп-төгіп ақ батала-
рын беретіндігі әлі есімде. Ақжол ата-
ма деген елдің ықыласының ыстық әрі 
сүйіспеншілігінің керемет екендігін содан 
байқайтынмын.

 Жалпы, Ақжол  мен Қайдалы атам  
он үш құрсақтан қалған екеу болатын. 
Олар жас кезінде  бұрынғы М.Горький 
совхозы мен Саратовка ауылдарының 
арасындағы 51 шақырым деген жерді ме-
кендеген. Ең бір қызығы екеуі бірге туып, 
аласапыран қиын қыстау заманда бірге 
жүрген емшектес  ағайын болғанымен, 
олардың саяси көзқарастары бір-біріне 
мүлде қарама қайшы болатын. Ақжол 
атам қара шекпенділерді ұнатпаса да, 
амалсыздан ел мүддесі үшін қызылдарға 
сеніп, коммунистерді қолдауға мәжбүр 
болса, Қайдалы атам Алаш қозғалысы 
мен алашордашыларды жақтап, сол 
үшін он жыл түрмеге қамалып келген. 
Ағайынды екі адамның өзін де, сенімін 
де  екі бөлген  жалған сұм заман-ай, 
десеңізші?!  

Ақжол атам араға отыз жылдай 
уақыт салып, 1951 жылдары Сарқан 
ауданындағы «Черкасская оборо-
на» колхозына көшіп кетіп, сол жақта 
малшылықпен айналысады. Бұл 1918-
1919 жылдағы Азамат соғысы кезінде 
қызыл әскер мен ақ гвардияшылардың 
арасында болған қиян-кескі шайқасы 
арқылы  «Черкасск қорғанысы»  атағын 
иеленген  бүкіл Совет Одағына белгілі  
елді мекен еді.  Бәлки,  атамның бұлайша 
қоныс аударуы - өзі жас кезінде еркін 
сайрандаған тау мен тасына  жақын бо-
лайын деген шығар, кім білсін? Ал, інісі 
Қайдалы болса, сол қалпы Көктерек 
ауылында тұрақтап қалады. Ағасының 
артынан  бірге барайын десе, оны 
Мемлекеттік қауіпсіздік комитетінің 

қызметкерлері жібермейді.  Қайдалы 
атам Совет өкіметін мойындамай, 
оған қарсы шыққан сенімсіз элемент 
болғандықтан, ол кісіге Қытаймен жақын 
шекарада тұруға рұқсат берілмейтін».

Тұңғиық ойға кетіп, кеудесін кере 
терең күрсініп алған Жәнібек ақсақал 
әңгімесін одан ары қарай сабақтады: 
«Ол бір ел іші қатты даурыққан үркіншілік 
заман болатын. Жаңа орнаған үкіметтен 
қайыр болмай, жағдайы бар байлар 
шекара асып, арғы бетке үдере қашып 
жатқан кез. Төңірек толы  жан сауғалаған 
халық.  

Бірде Ақжол атам ақтабан торы аты-
мен тау үшінде жортып келе жатып, тура 
қанды қасап қырғынның үстінен түседі. 
Алыстан гүрс-гүрс атылған мылтықтың 
даусын естіп  жасырын тақап келсе, ақ 
гвардияшылар Қытайға қашып бара 
жатқан бір рулы елді қалың қарағайдың 
төмен жағындағы қара топырақты сайға 
қамап алған. Өздері  үрей құшағындағы 
қазақтарды  үйіріп, жағалай қоршап 
тұр. Айнала аспан айналып жерге 
түскендей, маңайдың бәрі азан-қазан, 
түйе боздап, жылқы кісінеп жер тарпи-
ды. Қоршаудың ортасында бақырып 
жылаған жас бала, уылжыған нәресте, 
еңіреген қыз-келіншек, ақжаулығы көз 
жасына шыланып аңыраған аналар. Әр 
жерде бір қыршынынан  қиылып жатқан 
боздақтар. Барлық мал-мүліктерін 
тартып алған соң, еркектеріне  жер 
қазғызып, сол шұңқырдың  шетіне қойып 
әлгі сорлыларды жендеттер біртіндеп  
атып, орға құлатып жатыр екен. 
Қанішер сұмырайлар өздерінің істеген 
айуандықтарына айыздары қанып, бей-
шара қазақтарды мазақтап қарқ-қарқ 
күледі. Ауыздарынан арақтың күлімсі иісі 
аңқиды.

 Ақжол  «банды» 

  Мына адам жаны жантүршігерлік 
жағдайға  шыдамай,  ашуға булыққан 
Ақжол жалғыз өзі атын ойқастата ортаға 
кіріп, бесатар «сарыауызымен» бес атып, 
ақтың бесеуін атынан ұшырып түсіреді. 
Аспаннан түсті ме, әлде жер астынан 
шықты ма, аяқ астынан сап ете түскен 
көлденең көк аттының  мына көзсіз 
ерлігінен  рухтанған қазақтар жалаңаш 
қолдарымен  ақтарға тарпа бас салып, 
сол жерде кескілескен қырғын шайқас 
басталады. Көшпелілер жағынан шығын 
көп болғанға ұқсайды, соған қарамастан 
олар барлық жендеттердің  жандарын 
жаһаннамға аттандырыпты. Аман қалған 
жерлестеріне көшбасшы болып жол 
көрсеткен атам өзі ғана білетін қиян құз  
асу арқылы оларды арғы бетке  өткізіп 
жіберіпті».

 Ел арасында айтылатын әңгіме 
желісі бойынша,  шекарасын сан мәрте 
бұзып  байларының малдарын барымта-

лап маза бермеген соң  қытай әскерлері 
Ақжолды тірідей ұстауға бекінеді. Оны 
түрмеге тоғытып, жазалау үшін соңынан 
қуғын ұйымдастырады. Күні бойы сы-

наптай сырғып тау арасындағы сай-
сала, жықпылдармен қашып  ұстатпай 
қойған Ақжолды әлгілер кешқұрым 
әупірімдеп жүріп биік бір жартас құздың 
етегіндегі аумағы кішігірім қорадай 
тұйық жерге әкеліп қамайды. Тар-

па бас салып ұстағанға қолында бес 
атар мылтығы бар әккі «баукеспеден» 
қаймыққан, әр күні бойғы қуғыннан 
шаршаған олар Ақжолды таңертең 
асықпай байлап алуды ойлап, сол жерге 
жағалай күзет қояды. Әні-міне дегенше, 
әп сәтте тау ішін қою қараңғылық баса-

ды. Таңертең күн шыққан кезде қытай 
әскерлері тек жайрап жатқан аттың ғана 
үстінен түседі. Ақжол болса, қалжыраған 
қытайлардың  көзі ілінгендерін  аңдып 
отырып  астындағы атын жалғыз өзі  жы-

мын білдірмей жылдам сояды. Атының  
терісін  түнде мұздап тұрған  тастарға 
паршалап  жабыстырып, сол арқылы 
таймай өрмелеп, құз асып жаяу құтылып 
кетіпті. Керемет тапқырлық пен асқан 
айла деп, осыны айтсаңызшы?!

Ақжолдың немересі Жақсылық 
ағамыз: «Біздің елде құралайды көзге 
атқан мергендігімен аты шыққан атамыз, 
кейін көп жылдар бойы өзі ұстаған  беса-

тар «сарыауыз» мылтығын  Ешкіөлместің 
сайындағы бір дәу  алма ағаштың түбіне 
әбден майлап, құрым киізге орап тығып 
тастаған. Себебі, құжаты жоқ қару ұстау 
өте қауіпті болатын.  Жасырған жердің 
нобайын ұлдарына айтып кеткен. Мал 
бағып жүріп әкем Әбдіқари сол маңайды 
мөлшерлеп қанша іздеп, қазғанымен 
мылтықты  таба алмады» деп өкінішпен 
еске алады.

Артында қалған ұрпақтарының ай-

туына қарағанда және оны көзі көрген 
замандастарының  естелігіне сүйенсек, 
Ақжол  керемет қарулы, бұлшық еттері 
ойнаған, ұзын бойлы,  шымыр денелі, 
жүректі  азамат  болғанға ұқсайды. 

Тағы бірде Ақжол тау ішінде 
қасындағы екі досымен бірге жоғалған 
мал іздеп жүреді. Күні бойы ат соғып  
әбден шаршаған олар бір бұлақтың ба-

сына келіп түстенеді. Жүректерін жалғап 
алған соң, ойларына  алдарындағы  төбе 
астындағы алаңқайда самсап тұрған 
тәтті қой бүлдіргеннің бар екендігі түседі.

Әлгіге аңсарлары ауып, жаяу тартып 
кетіп қарындары әбден тойғанша уылжып 
піскен бүлдіргенді теріп жейді. Қайтар 
жолда қалың аршаның арасындағы 
соқпақ жолмен  келе жатқанда  Ақжолдың 
тура алдынан бір  үлкен  аю шыға 
келеді.  Қысылтаяңда аю аузын аша 

ақырып  бұған  тұра  ұмтылады. Ақжол 
көз ілеспес шапшаңдықпен қолындағы 
кептірілген қайың таяқпен алдыңғы екі 
аяғынан аямай ұрып, аюды етпетінен 
түсіреді. Жалма жан аюдың үстіне 
қарғып мініп, қос құлағынан бас салып 
жерге тұқыртып ұстап тұрады. Сол кезде 
екінші досы лезде аюдың ту сыртынан 
айналып өтіп, кездігін оның тура жүрегіне 
қадаған көрінеді. Міне, осы эпизодтың өзі 
Ақжолдың ерен күштің иесі болғандығын 
байқатады. 

Арғы беттен мал алардағы Ақжолдың 
тағы бір айласы, жылқы ауылға жақын 
келіп кептірілген қойдың қарнын үрлеп, 
иттерге көрсетіп дөңнен төмен қарай 
домалатып жібереді екен. Иттер әлгі 
қарынның соңына түсіп,  әуреленіп  та-

ласа - тармаса жеп жатқанда, қорадағы 
жылқыны шығарып қуа жөнелетін 
көрінеді. Жарлы-жақыбайлардың қамын 
ойлап, тағы бір осындай барымтаға 

інісі Қайдалыны ертіп барғанда аңдып 
отырған қытайлар бұларға оқ жаудыра-

ды, атыса жүріп артқа қашқанда Ақжол 
аяғынан  жараланады. «Кейін аман-есен 
елге жеткен соң, Ақжол тау арасындағы 
емдік қасиеті бар бұлақтың басына күрке 
құрып жатып, әртүрлі шөптермен ем-дом 
жасап құлан-таза жазылып кетті ғой» деп 
отырады екен жұбайы Дінәш апай.

 Азамат соғысы жылдары Лепсинск  
уезінде   атаман Анненковтың штабы 
орналасқаны тарихтан белгілі. Билік ба-

сына бірде ақтар, бірде қызылдар келген  
аумалы-төкпелі заманда Ақжол атамыз 
бауыры Қайдалымен бірге Шұбарағаш-
Ойжайлаудың адам аяғы баспайтын 
бір тауында қарағайдан кішкене бір 
бөлмелі үй тұрғызып, сонда мекен етіп 
жүріпті. Бұл уақытта Ақжолдың  Совет 
өкіметін мойындап, соларға қол үшін 
бере бастаған кезі болса керек. Мұны 
аңғарған ақтар оның көзін жоймақшы бо-

лып, таудағы жасырынып жүрген жерін 
жансыздары арқылы анықтап, соңынан 
аңду ұйымдастырған. Бір жамандықтың 
боларын сезгендей, Ақжол қашанда 
қолынан қаруын тастамай, күндіз-түні 
сауысқандай сақ жүреді екен. 

     Күндердің күнінде Ақжол өзін ұстау 
үшін Лепсинскіден жиырма қаралы ақ 
әскерлерінің жасырын шыққаны жөнінде  
жақын  туыстарынан суыт хабар алады. 
Алдағы болар шайқаста жалғыз бауы-

ры Қайдалы өзімен бірге  мерт болса, 

тұқымдары тұздай құритынын сезген 
ол інісіне ақылын айтып көндіріп, ешкім 
білмейтін асу арқылы оны Қытай асы-

рып жібереді. Өзі үйдің ішіндегі затта-

рын тұрған орнынан  қозғамай, әдейі от 
жағып ылғи сыртқа түтінін түтетіп қояды. 
Оқшантайын оққа толтырып, үйдің 
жоғары жағындағы қалың аршаның ара-

сына барып жасырынады. Атына ер са-

лып, арт жағындағы ну  қарағайдың ішіне 
көрсетпей байлап қояды. Үйдің есігін 
әдейі шалқасынан айқара ашық тастай-

ды.  
Төмен жақтан бұқпантайлап тығылып 

келіп, үйді қоршап қаздай тізіліп  вин-

товкаларын кезеп тұра қалған  әскердің 
алдына шыққан бурыл сақалды  ақтың 
кексе офицері: «Акжол, быстро выходи, 
сдавайся! У тебя нет шансов остаться 
живым» деп кекесінмен  айқай салады.  

Әлгі офицердің дәл жүрегінен 
көздеп бірінші оғын жіберген Ақжол, 
шалт қимылдап қалған төрт оқпен оның 
қасында тұрған төртеуін бірінен соң бірін 
қалпақтай ұшырады. Офицерлерінен 
айырылып сасқалақтаған әрі оқтың қай 
жақтан жауып жатқанын аңдамаған  

қалғандары қорыққандарынан құлдилап 
төмен қарай  қаша жөнеледі. Атына 
қарғып мініп, таудың төсін дүбірлете 
қуғын салған Ақжол  он шақты жендетті  
жер жастандырған екен. Сонда 
атамның керемет мергендігі мен көзсіз 
батырлығын білетін қаншама  әскердің 
оған қарсы шапқанға жүрегі дауаламаған 
ғой». 

Жетісуда Кеңес өкіметі орнағаннан 
кейін Ақжол атамызды шекарадағы за-

става командирлері арнайы шақыртып 
одан ақыл-кеңес, қолынан келер 
көмек сұрайды. Соған сай ол кісі Лепсі 
уезіне қарайтын Шұбарағаш-Ойжайлау 
маңайы, Жоңғар Алатауы мен Барлық 
тауы арасындағы үркіншілік заманда 
өзі емін-еркін өтіп жүрген он төрт  асуды 
көрсетіп, картаға түсіруге қол ұшын бер-

ген. Қапал маңайындағы Қытайға өтетін 
бірнеше асу шекарашылардың әскери 
картасында «Ақжол асулары» деген ат-

пен белгіленген дейді. 
Ақжол Мейірмановтың әскери 

қызметкерлерге көрсеткен мұндай  
жәрдемі ескерілмей қалмаған, кезінде 
осы өлкенің шекара басшысы болған 
Исаев деген офицер 1980 жылы «Ча-

совой  Родины» газетіне  «Перевал 
Акжола» атты естелік мақала жария-

лап, оның шекара қызметіне және 
Жоңғар Алатауындағы белгісіз асу-

ларды ашудағы сіңген еңбегін жоғары 

бағалағанын бүгінгі ұрпағы мақтаныш 
етеді. 

Исаевтың айтуы бойынша, Ақжол 
атамыз «Ағыны қатты» өзенінен өткел  
таппай қиналған шекарашыларды екінші 
бетке өткізу амалын ойлап тапқан, 
буырқанып аққан долы судың екпінін 
бәсеңдету үшін, бір қора сиырды өзенге 
қиғаштай салып, соның ығымен атты 
қызыл әскерлерді алып өткен. Одан 
өте алмағандарын суда жақсы жүзетін 
өгіздер арқылы өзі  тасымалдаған.

Осылайша, Қытайға асу үшін тау ішін 
сағалап қашып бара жатқан атаман Бо-

рис Анненковтың жазалаушы отрядының 
алдынан шығып, Ақжол көрсеткен 
қысылтаяң жерден шеп құрып тосқауыл 
қойған Исаев бастаған қызыл әскерлер 
ақ гвардияшыларға сойқан салып, ірі 
жеңіске қол жеткізеді. Бұдан басқа 
да жасаған көптеген жақсылықтарын 
ескерген офицер Исаев ендігі жер-

де Ақжолдың Кеңес өкіметі тарапынан 
қудалануын тоқтатуға жәрдем беріп, 
аракөмекке келіп ақтап алады, онымен 
жақсы «тамыр» досқа айналады. Әскер 
қатарынан зейнеткерлікке  шыққан соң, 

Қаскелеңнің маңайында 
тұрған полковник Исаев-

пен ескі досы Ақжол қанша 
мәрте  қарым-қатынас 
орнатуға  тырысқанымен, 
әртүрлі жағдайларға бай-

ланысты артынан іздеп 
бара алмаған. 

Ақжолдың шөбересі 
Еламанның айтуы бой-

ынша: «Ұлы Отан 
соғысы жылдары майдан 
қажеттілігі үшін мініс ат-

тар жиналады.  Ақжолдың 
аяқ артып жүрген жалғыз 
аты да солардың қатарына 
ілігіп, эшелонмен Ресей-

ге жіберілетін болып  Ақсу 
ауданының орталығына 
жеткізіледі. Ақжол  
қысылтаяңда сенімді 
серігіне айналған атын 
қимай, қорада қамауда 
тұрған жерінен қарауылға 
жымын білдірмей шығарып 
алып, ауылына жайдақ 
мініп кетеді. Колхоздағы 
шолақ белсенділер әлгі 
жылқыны қайыра әкетеміз 
деп қоқаңдап келген-

де  Ақжол оның шашасының астына 
білдірмей түйрегіш қадап қойып, ақсаған 
ат майданға жарамайды деп айла жасап  
аман алып қалған екен». 

Дана халқымыз  «тектіден текті туады, 
тектілік тұқым қуады» деп бекер айтпаса 
керек,  Ақжолдың ұлы Әбдіқари да кешегі 
Ұлы Отан соғысында ерен ерлік көрсетіп, 
көптеген жауынгерлік орден және ме-

дальдармен марапатталып,  өзінің  тау 
тұлғасын танытқан ардагер еді. 

Аты аңызға айналған  Ақжол жайлы 
«Талдықорған» газетінің алғашқы бас 
редакторы, қарымды қаламгер Тұрлыхан 
Кәрім де қалам тербеуге ниеттеніп оның 
ұрпақтарымен кездескені мәлім.  

Туған жеріміздің тарихында осын-

дай  жанкешті істерімен есте қалған 
Ақжол секілді тұлғаларды еске алып, 
келер ұрпаққа үлгі ету - өткенге салау-

ат, қайырымды істерге құрмет, ерлікке 
тағзым, жастардың мейірімділік жасап 
еріктілер қатарынан көптеп табыларына 
сеп болары сөзсіз.

Есенай ІҢКӘРБАЕВ, 
тарихшы,

Әл-Фараби атындағы Қазақ 
ұлттық университетінің
саясаттану және саяси

 технологиялар  кафедрасының 
доценті,

саяси ғылымдарының кандидаты.   

Сарқан гуманитарлық колледжі осы-

дан 52 жыл бұрын мәдени-ағарту маман-

дарын даярлайтын арнаулы оқу орны 
болып құрылған. 1971 жылы 27 наурыз-

да  Қазақ ССР Министрлер 
Кеңесінің №128 қаулысымен 
өз жұмысын бастаған Сарқан 
мәдени-ағарту училищесі 1992 
жылы наурыздың 20-сында 
Қазақстан Республикасының 
Мәдениет Министрлігінің 
№47701 қаулысымен 
мәдениет училищесі деп ата-

лынды. Қазақстан Республи-

касы үкіметінің 1996 жылғы 8-і 
мамырдағы №814 қаулысымен 
Сарқан гуманитарлық колледжі 
болып өзгертілген оқу орны 
1999 жылдың 18-наурызы-

нан мемлекеттік қазыналық 
кәсіпорын болып есептеледі.

Бүгінгі таңда колледж 
мемлекеттік тапсырыс бой-

ынша 9-сынып негізінде 
күндізгі оқуға төмендегі 
мамандықтарға талапкерлер 
қабылдайды: 

Халықтық көркем шығармашылығы  
(түрлері бойынша)

 Көркемөнерпаздар хореографиялық 
үйірмесінің жетекшісі, оқытушы

Көркемөнерпаздар халық аспапта-

ры оркестрінің (ансамблінің) жетекшісі, 
оқытушы

Сәндік қолданбалы шеберлік 
ұжымының жетекшісі, оқытушы 

Мектепке дейінгі тәрбие және оқыту 
ұйымдарының тәрбиешісі 

Негізгі орта білім берудегі тіл мен 
әдебиетті оқытудың педагогикасы мен 
әдістемесі

Шетел тілі мұғалімі 
Туризм, Туристік агент, Туризм 

Кәсіби бағдарБолашаққа бастар жол

менеджері 
11 СЫНЫП НЕГІЗІНДЕ СЫРТТЫ ОҚУ 

(АҚЫЛЫ НЕГІЗГЕ)
«Кітапхана ісі» Кітапханашы
Жыл сайын колледж түлектері 

өз мамандықтары бойынша мәдени-
педагогикалық салада өмірден өз орын-

дарын тауып жатыр. Биылдан бастап 
туризм факультеті ашылып, ауданның 
көркем өңірлерін қызықтауға келетін ту-

ристерге көшбасшы бола алатын туристік 
агент пен туризм менеджерін дайындап, 
жер жанаты Жетісудің шұрайлы өлкесі 
Сарқанның әсем табиғатына құштар 
көпшілікті тарта білетін білікті маман да-

ярлау жауапкершілігі бізге жүктеліп отыр. 
   Құрметті талапкерлер! Біз сіздерді 

колледжіміздің білімгерлері қатарынан 
көргіміз келеді. Болашақ сіздер үшін 
бүгіннен басталады.

Біздің колледж білімгерлері 
"Атадан-мұра" қоғамдық қорының 
ұйымдастыруымен  "Ұлы дала ұрпағы" 
V Республикалық байқаудан жүлделі 
оралды. Атап айтқанда вокал жан-

ры бойынша Сандыбай Абылай бас 
жүлдені (жетекшісі: Гылко Максим 
Константинович, Асанова Маргари-

та Васильевна), Тоқтаған Ақеділ 1 
орынды (жетекшісі: Ашкенова Ляз-

зат Қаскенқызы), Мұхамет Ақбота 2 
орынды (жетекшісі: Ашкенова Ляз-

зат Қаскенқызы), Ес-

болат Азиза 2 орынды 
(жетекшісі: Гылко Максим 
Константинович, Асанова 
Маргарита Васильевна) 
жеңіп алды. "Аспапта ой-

нау" номинациясы бойын-

ша Қанатбек Мади (дом-

быра) 1 орыннан (жетекшісі: 
Оразаева Кенжегуль Ка-

сымжановна), Мұхамет 
Ақбота (жетіген) 1 орын-

нан (жетекшісі: Искакова 
Бақытгүл Байдрахманқызы), 
Қанатбек Мади (аккорде-

он) 2 орыннан (жетекшісі: 
Асанова Маргарита Ва-

сильевна), Дуэт домбыра 
Қанатбек Мади Ақтаннур Екпін 3 орыннан 
(жетекшісі: Оразаева Кенжегуль Касым-

жановна) көрініп, колледждің мерейін 
көтерді. 

Сарқан гуманитарлық колледжінің 
жеткен жетістігі, әрине, мұнымен 

шектелмейді. Өнер жарысында, 
біліктілік сайысында Халықаралық және 
Республикалық байқаулардан топ жарған 
білімгерлері аз емес. Кейіннен осы жа-

стар білімдерін шыңдап, зерде-зейіндерін 
көтеріп, жоғарғы оқу орындарын бітіріп, 
болашаққа жол нұсқаған колледж 
ұстаздарының сенімін ақтағанын жазсақ 
бір мақалаға сыймасы анық. 

Тақырыбымыз айтып тұрғандай, 
құрметті талапкерлер, болашаққа 
бастайтын жолды сіздер Сарқан 
гуманитарлық колледжінен адаспай та-

басыздар. Мамандық таңдауда дұрыс 
бағыт беретін ата-аналарыңның, 
ұстаздарыңның ақылына жүгініп, ауыл-
аймақтан келушілерге қолайлы жатақхана 

ұсынатын шәкіртақысы жаңа оқу жылы-

нан 50 пайызға көтерілетін, өз саласы 
бойынша білікті мамандар дәріс беретін 
колледж Сіздерді оқуға шақырады.

Сарқан гуманитарлық колледжі.

Білім алу – батылдық оны толықтыру 
– даналық, ал шебер қолдана білу 
– өнер – деп 03.04.23ж.- 03.05.23ж. 
аралығында салтанатты түрде ашылу-

мен «Сарқан қаласының облыстық 
№3 арнайы мектеп-интернаты» 
КММ-де еңбек, кәсіби еңбек және 
әлеуметтік-тұрмыстық бағдарлау, 
дене шынықтыру, ырғақ пәндерінің 
әдістемелік бірлестігінің айлығы 
өтті.

Мектеп директоры Б. Сарсен-

баева әдістемелік бірлестіктің  
мүшелеріне, оқушыларға сәттілік 
тілеп, белсінділік танытуына сенім 
білдірді.

Айлықтың  ұраны: Өнерлі 
өлмес, үміт сөнбес!

Мақсаты: өнерлі, дені сау, 
басекеге қабілетті, қажырлы 
қайсар, жан-жақты білімді ұрпақ 
қалыптастыру және шығармашылыққа 
баулу.

Білімгерлеріміз өмірге бейімдеу 
негізінде бұл өткірілген іс-шара 
ұстаздарымыздың істеген еңбегіне деген 
есеп болды.

Осы мақсатты  жүзеге асыру үшін әр 
пән мұғалімдері өз жоспарларына сәйкес 
ашық сабақтарын өткізді. 

Тәжірибелі  ұстаз Карипов Б.К. «Есік 
терезенің ысырмалы сұқпа-тиегін жа-

сау» тақырыбында сабақ өткізді. Педагог 
жаңаша әдіс-тәсілдерді оқушылардың 
мүмкіндіктеріне қарай қолданып, 
қызығушылықтарын арттырды. Сабақ 
жоғары денгейде өтті. 

Ахамбаева Г.Ш. «Буфты  жастықша 
тігу» сабағын «барабан» әдісімен ба-

стады және жаңа сабақтың тақырыбын 
пазл-әдісімен ашты. Сабақта әр оқушыға 
көңіл бөліп, смайликтермен мадақтап от-

ырды. Кері байланысты «тик-ток» әдісін 
қолданды және оқушыларды өзін-өзі 
бағалауды смс әдісімен өткізді. Сабақ 
жоғары бағамен бағаланды.

Аубаева А.А. педагог-модератор 9-ші 
сынып оқушыларымен « Оюды кестелеп 
тігу» тақырыпта  сабақ өткізді. Сабақ ба-

рысында балаларға ертеден келе жатқан 
кестелеу өнері, көркем тігістер туралы 
түсінік берді. Ұсақ саусақ моторикасын да-

мытып, шығармашылыққа еңбекқорлыққа 
тәрбиеледі. 

 Еңбек түбі – береке!

Итжанова Г.Г. – «Ұлттық тағамдар» 
атты сабақты «Мен Қазақпын» әнімен ба-

стады. Қазақстанның өз шекарасы бар, өз 
рәміздері бар, өз валютасы бар, ұлттық 
киімдері, әшекейлері, ұлттық әндерімен, 
билері, ұлттық ойындары мен ұлттық  ыды-

стар, сонымен қатар ұлттық тағамдары 
да бар. Балалар қызыға «Қазақтың дар-

хан дастарханы» кітаптарды көрді, ұлттық 
тағамдардың көрмесін тамашалады. Іс 
жүзінде қазақтың ең басты тағамын – 
қазақша ет дайындау  әдісін көрсетті. 

Толеулиев Т.О. «Ағашты күйдіру» 
тақырыбында сабағын өткізді. Сабақ 
жақсы, бәрі кезең-кезеңімен қызықты 
өтті. Мұғалім өзінің алдына қойған 
мақсаттарына жетті. Сабақта жаңа ста-

ноктарды қолдану арқылы білімгерлерді 
ынталандыра білді.

Адамова Ш.Т. 4-ші сынып 
оқушыларымен «Қара жорға» биі 
элементері тақырыбында ашық сабағын 
өткізді. Әр түрлі жаттығулар жасау 
арқылы оқушылардың бұлшық еттерін 
шынықтырып, денелерін тік ұстауға 
үйретті. Оқушылар би элементерін қызыға 
орындады. 

Басшығулов Ж.Е. өз сабағын 
оқушылармен қызықты ойындар жүргізіп, 
жаттығулар жасатып, III-IV топтағы 
оқушылармен  жеке жұмыстар жүргізе 
білді. Сабақта оқушылар қызықты ойын-

дарына өте жоғары қызығушылықпен 

қатысты.
Ахметов М.Ж. 

жас маман 4 сынып 
оқушыларымен дене 
шынықтыру сабағында 
оқушылардың дене бітімін 
және жаттығу жасау 
арқылы дұрыс тыныс алу 
жолдарын үйретті. Сабақта 
әр-түрлі ойын тәсілдерін 
қолданып жақсы деңгейде 
сабағын өткізе білді. 

Бибосынов Ж.Б.  өзінің 
сабағында оқушыларды 
сапқа тұрғызып, 
жаттығулар жасатып өте 
қызықты эстафета ойында-

рын жүргізді. Сабаққа оқушылар жоғары 
қызыушылықпен белсене қатысты. Сабақ 
өз деңгейінде жақсы өтті. 

8-9 сынып оқушылармен 
«Мамандықтың бәрі жақсы» тақырыбында 
қаламыздағы екі колледжге, «Жоңғар 
Алатауы» паркіне, жеке кәсіпкер ТОО 
«Тол Құрылыс Пласт», технодомға ке-

лешек мамандықты дұрыс таңдау, әр 
оқушының жеке қабілетіне сай болашақ 
мамандық иесі болу мақсатымен саяхат 
ұйымдастырылды.

Сарқан политехникалық колледжінің 
директоры Н.Ж. Маткаримов, әдіскер 
Ахметжанова А.К., пән мұғалімдері 
мен шебер оқытушылары балаларды  
қуана қарсы алып, нұсқаулық беріп, әр 
мамандықтың ерекшелігі жөнінде қысқаша 
шолу жүргізді; оқу бөлмелерімен, шебер-

ханаларын көрсетті, заманауи жатақхана, 
әдемі спорттық алаңы балаларға өте 
ұнады.

Сарқан гуманитарлық колледжі де 
айрықша есігін ашып директордың орын-

басарлары Атчебаров Р.Г., Абилбеков 
Ұ.С. бізді қарсы алды. Колледждің 50 
жылдан астам тарихымен, оқытатын 
мамандықтармен таныстырып, сту-
денттердің қолдарымен жасалған 
бұйымдарын көрсетті. Өнерлі студентер 
шағын концертін қойды. Оқушылар жақсы 
әсер алып қайтты. 

«Жоңғар Алатауы» «МҰТП» РММ-
нің туризм инженерлері Атабаева М., 
Сағынғалиева Б., Муханов Н., Елеусизов 
К., Т. Тайжаковпен тығыз байланыстамыз. 
Мектеп-интернатқа келіп «Парктер шеруі» 
табиғат қорғау аясында дәріс сабақ 
өткізді, мектеп ауласына оқушыларымен 
бірге ағаш көшеттерін отырғызды. Аталған  
мекемесінің мұражайын көріп, біздің тау-

да, суда, құмда қандай құс, жануарлар, 
балықтар бар екенін айтып берді. Керексіз 
материалдан бұйымдардың байқауы 
жарияланғаны айтылды. Біздің оқушылар 
өз қолдарымен жасаған бұйымдарды тап-

сырды. 
Жүлделі орын алуға үміттеміз!
Жақсы көңіл-күймен жеке кәсіпкер 

Е. Толумбекбаевтың цехына бардық. 
Оқушыларды біздің түлек Печенкин М. 
қарсы алды: «Көп жылдар пластик есік, 
терезе тапсырыс бойынша жасап отба-

сымды асырап жүрмін. Мектеп бітірген 
соң келіңдер, үйретеміз, жұмыс көп» деді. 
Балаларға жұмысын көрсетті.

Салауатты өмір салтын басты 
ұстаным тұтатын  дене шынықтыру пән 
мұғалімдері Басшығулов Ж.Е., Ахметов 
М.Ж., Бибосынов Ж.Б. «Қызықты эстафе-

та» өткізді.
Жеңіс те жеңіліс те болды, бірақ та 

балалардың көңіл-күйлері көтеріңкі бол-

ды.
Айлығымыздың нәтижесі үлкен мере-

кеге айналды. Еңбекке байланысты өлең 
жолдары оқылып, би мен ән шырқалды. 
Талапты оқушыларымызға үлкен  рах-

мет! Берікмулаева Н., Ерлан А., Быжжей 
А., Мезенцева А., Калачев Т.,Байтүлек Б., 
Мейірхан Қ., Бексапарова М., Калачева 
С., Быжжей А., Евдокимова К.  белсенділік 
танытып бізбен бірге тыным таппай еңбек 
еткен мектеп психологы С. Ахытқа алғыс!

Жас ұрпақты жан-жақты тәрбиелеп, 
білім нәрімен сусындатып үлкен өмірге 
тұлға ретінде қалыптастыруда аянбай 
еңбек етіп жүрген Ахамбаева Г.Ш., Ка-

рипов Б.К., Аубаева А.А., Төлеулиев 
Т.О., Адамова Ш.Т., Басшығулов Ж.Е., 
Ахметов М.Ж., Бибосынов Ж.Б. сын-

ды әріптестеріме ерекше алғыс айтқым 
келеді. Мектебімізде осындай үлгілі үрдіс 
жалғасын тапсын демекпін.

Г. ИТЖАНОВА,
 әлеуметтік педагог. 

Кез-келген өркениетті қоғам үшін сы-

байлас жемқорлықпен күрес ең өзекті 
мәселелердің бірі болып табылады. Сы-
байлас жемқорлық мемлекетті ішінен 
жоюдың бастамасы мен жетістіктерді жоққа 
шығаратын, ұлттық қауіпсіздікке қауіп-
қатер әкелетіндігі күмәнсіз. Сондықтан да 
Қазақстан Республикасының мемлекеттік 
саясатының негізгі басымдылықтарының 
бірі болып осы сыбайлас жемқорлықпен 
күресу болып табылады. Елімізде 
жемқорлықтың алдын алу және жоюға 
арналған ауқымды жобалар мен 
бағдарламар жүзеге асырылуда «Анти-
кор», «Жетісу адалдық алаңы» т.б.  

Амангелді ауылдық округі бой-
ынша жыл басынан сыбайлас 
жемқорлыққа қарсы іс-шаралар жоспа-
ры құрылып, сол жоспарға сай сыбай-
лас жемқорлықтың алдын алу бойынша 
жұмыстар атқарылуда. Жыл басынан 

Жемқорлықсыз ел – гүлденген ел
«Сыбайлас жемқорлықтың себебі мен шарттарын жоймай онымен 

күресу, бұл – жел диірменмен алысу. Халық әлдебір шенеуніктің немесе 
басшының жай жауапкершілікке тартылғанын көріп қана қоймай, ол жұмыс 
істеген мемлекеттік мекемеде енді мұндай жағдайдың қайталанбайтынын 
дәлелдейтін түбегейлі өзгерістердің орын алғанына куә болуы керек. 
Әзірге мен мұндай кешенді және түбегейлі жұмысты көріп отырған жоқпын. 
Шенеуніктер шеңбер жасап, бірінен кейін бірі ауысып жатыр. Ал жүйелі про-

блемалар шешілмеген күйі тұр», – деді Қасым-Жомарт Тоқаев.

округ аумағында орналасқан мекеме-
ұжымдардың, Қауымдастық мүшелерінің, 
Аналар кеңесімен Ардагерлер кеңесінің, 
ауыл жастарының қатысуымен сыбайлас 
жемқорлықты болдырмау мақсатында 
әртүрлі тақырыпта 4 дөңгелек үстел, 2 
кездесу және әлеуметтік желідегі ресми 
парақшаларға 6 бейнероликтер орнала-
стырылды. Сонымен қатар адамдар көп 

шоғырланатын нысандарға үгіт-насихат 
құралдары тұрақты түрде орналасты-
рылып, ескісі жаңасымен ауыстырылып 
тұрады.  Бұл іс-шараның басты мақсаты 
жемқорлықтың салдарымен емес, себебі 
мен шарттарын жою. Жалпы алғанда сы-
байлас жемқорлықтың кез-келген фактісін 
болдырмау.

Біздің қоғамда сыбайлас жемқорлыққа 

орын жоқ. Қоғамның барлық күш-жігерін 
біріктіріп, осы дерттің одан әрі ушықпауы 
үшін оны тоқтатудың барлық амалдарын 
қолдану арқылы ғана бұл құбылысқа 
тиімді түрде қарсы тұруға болады. 
Сондықтан сыбайлас жемқорлықпен 
күресу барлық Қазақстан Республикасы 
азаматтарының азаматтық борышы деп 
біле отырып, жемқорлықсыз қоғамды 
бірлесе құрайық.

Е.АБИЛБЕКОВ,
Амангелді ауылдық округінің әкімі.

Ұлттық сананы 
жаңғырту – 

ұлттың ұлы мұраты
Әлемдік елдермен бой тіресіп, дамушы елдер қатарына 

кіріп, әлемдік аренада өз орынын тапқан, тәуелсіздік 
алғаннан бері Қазақстан Республикасы нақты алға қойған 
стратегиялары арқылы жайнап өсіп келе жатқан жас мем-
лекет. Ұлттық салт-санамызды қадір тұтып, нық қадаммен 
алға ұмтылудамыз. Тәуелсіздік жариялағаннан бері, 
қаншама жұмыс атқарылып келеді, барлығы ел болашағы 
үшін жасалынып жатқан игі істер. Атап айтарлық демокра-
тиялы мемлекетімізде ешкімге тәуелсіз өмір сүріп келе 
жатқанымыз ата-бабаларымыздың арқасы екендігі сөзсіз. 
Болашақ ұрпақ қадірлейтіндей, бағалай алатындай қоғам 
қалыптастыру барлығымызға міндет. Соның арқасында, 
ұлттық құндылықтар мен салт-санамыз, наным-сеніміміз, 
тарихи ескерткіштеріміз, әдеби мұраларымыз, қазақилық 
аңқып тұрған менталитетімізді сақтап ұрпақтан-ұрпаққа 
мұра етудеміз. Басқа ұлттан өзгешелейтін біздің тіліміз, 
дініміз, салт-дәстүріміз, ұлттық құндылықтарымыз, та-
рихымыз т.б. бізге ғана тән өзгешілігіміз. Сол себепті, 
мемлекетіміздің әр тұрғыны ұлт құндылығын қадірлеуге 
тиіс. 

Осы орайда, еліміздің тәуелсіздігі мен егемендігін 
дәріптеу, ұлттық құндылықтар мен ұлттық мұраттарды 
бойына сіңірген патриоттық рухтағы ұрпақ тәрбиелеуге, 
мемлекеттік тілді білу деңгейін анықтау арқылы, мемлекеттік 
тіл сауатын жоғарлату, сауатты жазуға дәріптейтін кезекті 
жалпыұлттық ҚР Президенті Әкімшілігі Басшысының тап-
сырмасымен ұйымдастырылған Мамыр мерекелері мен 
Жеңіс күні қарсаңында қазақстандықтардың қатысуымен 
біз еркін ел ұрпағы, Мамыр мерекелері және Жеңіс күні 
аясында, өз ұлтының тарихын біле отырып, патриоттық 
сезім оятып, бейбітшілік заманының қадірін білу және 
қазақстандықтардың мемлекеттік тілде жазу мәдениетін 
дамыту, сауаттылығын қалыптастыру, мәтін мазмұны 
арқылы ұлттық құндылықтарды бойына сіңіру мақсатында  
«Еркін ел ұрпағы» атты жалпыұлттық патриоттық диктант 
ұйымдастырылған болатын. Республикалық жалпыұлттық 
патриоттық диктант Республика көлемінде жазушылар 
жас ерекшелігіне қарамай диктант онлайн және оффлайн 
форматта өткізілді. Диктанттың ең басты ерекшелігі – 
жалпы республика бойынша, бір мезгілде яғни, 4 мамыр 
күні, сағат 11.00 де басталғандығы. «Еркін ел ұрпағы» 
– таңдалған мәтін де ерекше, патриоттық сезімге тұнып 
тұр. 141 сөзден тұратын мәтінде туған жердің тауы мен 
тасын, өзені мен көлінің баға жетпес сұлулығы мен кең 
байтақ өлкемізді бізге тарту еткен бабаларымыздың 
тәуелсіздік тұғырының қаншалықты біз үшін баға жет-
пес құндылық екендігі, заманауи тұлғанының ұлттық 
құндылықтарды қадірлеп, мемлекет мәнін құрметтейтін 
жігерлі тұлғалар, жастар мен ұрпақ қалыптастыру. 
Аталмыш шараға 13400 адам қамтылды. Оның ішінде 
оқушылар 5200, студенттер 442, мұғалімдер 1035, 
мемлекеттік қызметшілер 100, денсаулық сақтау, құқық 
қорғау органдарының қызметкерлері 270,  кітапхана және 
мәдениет қызметкерлері 120, балабақша тәрбиешілері 
114, спорт, жастар, әлеуметтік сала қызметкерлері 
110, мемлекеттік қызмет көрсету ұйымдарында қызмет 
атқаратын қызметкерлер 70 және тағы да басқа аудан 
тұрғындарының саны 5939  құрап отыр.  

Патриоттық тақырыптағы мәтін оқылу барысында, 
тыңдап отырған адамның рухани сезімдерін оятатын 
көркем сөздермен өрнектелген. Есту мен жазу қабілеті 
және қатесіз жазуды меңгеруге баулыйтын осындай 
патриоттық мәтінмен көрсетілген диктанттар азда болсын 
қазақ қоғамын ұлттық құндылықтарға тәрбиелеуге себеп-
кер.

«Сарқан ауданының ішкі саясат, мәдениет, 
тілдерді дамыту және спорт бөлімі» мемлекеттік 

мекемесі.

Нашақор деген кім, ұстап алып 
түрмеге жауып қоятын қылмыскер 
ме әлде емдеуге жатқызатын ауру 
ма? Оның мұндайға баруына не се-
беп болды?

Нашақорлық – биологиялық, 
үдемелі және өлімге душар 
ететін ауру. Адам баласы өзінің 
алғашқы есірткісі ретінде героин-
ды қабылдамайды, керісінше, ол 
марихуана, стимуляторлар мен 
құрамында есірткі бар дәрілік зат-
тарды қабылдаудан бастайды. Адамдар арасында 
жеңіл есірткі түрі туралы жалған мәлімет тарап кеткен. 
Егер адам баласы марихуананы шегіп, өлмеген болса, 
онда героинда сондай қауіпті емес деген ой пайда бо-
лады. Жеңіл деген есірткінің өзінде ар жағында үнемі 
ауыр тәуелділікке әкеп соғатын есірткілер тұрады. 
Жеңіл есірткі дегеніміз – ол мүлдем жалған және ол 
есірткі қолданатын адам санын көбейтуге бағытталған 
деп айтуға болады.

«Ләззат алу» кезеңі өте қысқа – 3-5 ине геро-
ин, 23 ине амфетамин салу. Бұталы өсімдіктерден 
дайындалған есірткілерді пайдалану кезінде тәуелділік 
өте жылдам қалыптасады. Содан ары есірткі дәріге, 
нашақор мүгедекке айналады да тән тәуелділігі 
қалыптасады. Науқас адамға «кінәлі» деп қарауға да 
болмайды.

Нашақорлыққа қарсы күресушілер арасында 
нашақорларды емделгісі келмейді деушілер де бар. 
Бұл шындыққа жанаспайды. Әрбір науқас нашақордың 
емделуге деген тілегі бар. Бүгінгі таңда медицина 
есірткіден бас тартқан кездегі ауру белгілерін емдеуді 
жақсы меңгерген. Бірақ та психологиялық тәуелділік 

Нашақорлық

Өлімге бастайтын дерт
6-8 айға дейінгі ұзақ уақыттағы 
оңалтуды талап етеді. Бұған 
сол жолды аяғына дейін жүріп 
өтуге бәр-бәрінің күш-жігері жете 
бермейді.

«Нашақорды емдеуге бола ма» 
деген сұрақ туындайды. Егерде 
емдеу нәтижесін тұмау мен ан-
гинаны емдеу сияқты қарайтын 
болсақ, онда жоқ деп айтуға бола-
ды. Бірақ та бұл да басқа аурулар 
сияқты ауру. Оны қант диабетімен 

салыстыруға болады. Қан диабетімен ауыратын 
адам басқалардан өзгеше. Бірақ ол тәтті жемей және 
уақытында дәрісін қабылдап отырса толыққанды, дені 
сау адам қатарына жатады.

26 маусым – Бүкіләлемдік нашақорлықпен күрес 
күні. Бұл күні бүкіл әлем қазіргі қоғамға ауыр психикалық 
ауру қаупі төнгенін, оны емдеу қажет екендігі туралы 
жар салады.

Нашақорлық бүгінде әлеуметтік ауру статусына ие 
болған. Ол бүкіл халықтың тобын зақымдайды және 
жылдам ұлғая береді. Бұл аурумен ауырғандардың 
нақты санын дөп басып ешкім айта алмайды. Ресми 
көрсеткіштерді айсбергтің шың басы деп айтуға бола-
ды. Біреулер бұл сандарды онға көбейтуге әбден бола-
ды десе, екінші біреулер тіптен елуге дейін көбейтуге 
болады деседі. АВИТ жұқпасын жұқтырғандардың 
97 пайызы нашақорлар. Нашақорлықпен күрес үшін 
барлық позитивті қоғамдық күштер – дінбасылар, мем-
лекет, білім беру ұйымдары бірігулері қажет.

Елриза БАУЫРЖАНҚЫЗЫ.

ІЗГІ ҚОҒАМ
Халықты біртұтас етуші институт – Мемлекет. Қоғам мен мемлекет бір жүйе десек те, мем-

лекет – бір аумақты және саяси қауымдастық пен саяси ұйымды егемендігін, құқықтарын, заң 
тармағын қамтамасыз етуші. Ал, қоғам – ол мемлекет деген статусты алмай-ақ өмір сүреді және 
бір сәтте жоқ болып не кездейсоқ қалыптасып кете алмайды. Қоғам өзіміз білеміз, адамдар тобының 
әлеуметтік формасы. Адамдардың саналы түрде әрекеттері мен қажеттіліктері, қызығушылықтар 
мен мақсаттарының жалпы ұйымдасуы. Қоғамға тұтастық, заңдылық, өзіндік және жалпы 
ұйымдасушылық, өзіндік реттеу дегендей сипаттар тән. Қоғам – адамдардың бірге өмір сүруі ғана 
емес, бірлесе отырып қызмет атқарып, қойылған мақсаттарға саналы түрде «бірге» қол жеткізу.

Біз Қазақстан Республикасы демократиялы және зайырлы мемлекетпіз. Бір мемлекет, біртұтас ұлт болу үшін, 
өзіміз білеміз, білікті басшы, қостаушы үкімет, қолдайтын халық керек. Біздің қоғамда осындай заңдылықтар 
қаншалықты орындалуда. Қоғам болу үшін, тараптар арасындағы ауызбіршілік, бірлік болуы маңызды. ҚР көп 
ұлтты мемлекет, қаншама ұлт-өкілдерін бір ту астына жинап, бірлікте өмір сүруде. Өз қоғамызға мән беріп, 
баға беріп қарай алсақ, ең алдымен неге көңіл аударамыз? Әрине қоғамның тыныштығы мен бірлігіне, адам-
дар өмір сүруі мен әлеуметтік деңгейіне, халық жағдайына, қоғамның қарым-қатынас деңгейіне. Адам қоғамның 
бір бөлшегі, сол себепті қоғам жақсы болсын десек, әр адам орта мүшесі өзіне жауапкершілік ала алу керек. 
Қоғам әрдайым өзгеріп, үздіксіз даму үстінде болады. Қоғам – әлеуметтік өзгерістерді тудыратын күш екендігі сол 
себепті. 

Қоғам өзіміз білетініміздей әртүрлі топ мүшелерінен құралады. Еңбектеген сәбиден, еңкейген кәріге дейін 
қоғам өміріне әсерін тигізеді. Жас санаттарына байланысты қоғамның өзіне тән өмір сүру жолдары бар. Өткен – 
біздің бүгініміз бен ертеңіміз. Қәзіргі сәт – тарих екенін ескерсек, тарихты өзіміз қалағандай әрі көркем ету әрбір 
қазақстандық қолында. Қәзіргі қоғам келешектегі болашақ ұрпақ тағдыры. Қоғамдағы орын алған әр құбылыс 
болашаққа үлгі, қәзіргі қоғам жемісі болмақ. Ендігі мәселе назар аударсақ қоғамның жақсы болуы әр адаммен 
қоғам ел ішінде бейбітшілік пен татулық, қоғам өмірінің жайдары болуы мен мемлекеттің гүлденуіне алып келеді. 
Ал, жаман қоғам, адамдар берекесінің кетуі, қоғам арасында алауыздық тууы мен мемлекеттің дамымай қалуына 
әсер етеді.

Ізгі қоғам қалай пайда болады, заман талабына сай адамдар санасымен. Үлкен ұлағаты мен кіші парасаттылығы 
үйлесім тапқанда. Қазақ құндылықтарының өзі маңызды қағидаттарының бірі – үлкенге құрмет, кішіге ізет көрсету. 
Осы бір ұстаным сыйластық пен жақсы қарым-қатынасқа жетелейді. Үлкен буын өнеге-бас болатын, жас буын 
мақтан бола алатын, сөзі мен ісі жақсылыққа жетелейтін қоғамнан әр кез ізгілік нұры шашырамақ. Мейірім, 
қамқорлық, еңбек пен Отан сүйгіштік, ақыл-парасат, имандылық бойынан төгіліп тұрған өскелең ұрпақ, қазыналы 
қарт қоғамның мінсіз болуының кепілі. Бір ту астында басшыға бағынып, жаңашылдық саясатын қолдап, қарым-
қатынас әдептілігін, тәртіп сақтап, заңға бағынып, еліне адал қызмент етіп, өзі мен ұлт болашағы үшін қам жеп 
бірлікте өмір сүру міне - «Ізгі қоғам».

     
Диана МЕЛІС, 

дінтанушы.

SHARAINA

Сарқан ауданының әкімдігі "Қазақстан фермерлер одағы" аудандық 
филиалының төрағасы 
                                                  Арын Тұрсынханұлы Күрішбаевтың
мезгілсіз қайтыс болуына байланысты отбасының ауыр қайғысын бөлісіп, 
көңіл 
айтады.

ХАБАРЛАНДЫРУ * 
ОБЪЯВЛЕНИЕ

7 мамыр - Отан қорғаушылар күніне орай салауатты өмір салтын насихат-
тау мақсатында Сарқан гуманитарлық колледжінің ұжымының ұйымдастыруымен 
"Вело марафон" өткізілді. Спорттық шараны колледж директоры Ерлан Дармышев 
құттықтау сөзімен ашты. Колледж ұжымының таңдауы – салауаттылықтың әрбір адам 
өміріндегі маңыздылығын атап өткен Ерлан Ерұзақұлы шеруді бастап жүрді. Аталмыш 
марафонға 30 мұғалім қатысып, велосипедпен қала ішінде 10 шақырымды жүріп өтіп, 
қала тұрғындары мен қонақтарына спортты насихаттаудың жарқын үлгісін көрсетті. 

Өз тілшіміз.

Салауатты өмір салтын 
қолдаймыз

Арын сақтаған Азамат – Алмас
    
    Уыста тұрмайтын уақыт неткен жүйрік десеңізші. Алмас Алдабергенұлын пәни өмірден 
бақилыққа аттандырып салғанымызға да жарым жылдай болып өте шығыпты. Қатігез ажалға 
қарсы тұрарлық тегеурінді айла таба алмаған соң, амал нешік, жайсаң мінезді асыл азамат-
тан айырылып қалдық. Орны ойсырап тұр. Қатігез ажалдың бұйрығына лажсыздан көнеді 
екенсің. Мұндайда тек сабыр сақтап, артын қырсықсыз ете гөр деп Алладан тілейтінің хақ.
       «Мінез бен ақыл жарасса, адамгершілік ұтады», депті Әл-Фараби. Алмастың бойындағы 
адамгершілік формуласының негізін қалаушы ізгі қасиеттер – жан, ар тазалығы. Өйткені 
өтірік өмір сүрмеді, жалған айтпады, біреуге қиянат жасау қолынан келмеді, адал бол-
ды, ең бастысы өзіне сенді, еңбегіне сенді. Айналып келгенде осының бәрін ұстап тұрған 
іргетас кішілік пен кісілік. Бұл – енді бүгінде түрлі жолмен биікке шығып алған талайлардың 
жоғалтып алған қасиеті.
       Абай Құнанбаев: Үш-ақ нәрсе адамның қасиеті, Ыстық қайрат, Нұрлы ақыл, Жылы жүрек,- 
деген. Осы үш қасиеттердің бәрі Алмастың бойында бар еді. Әрдайым алдына қойған 
мақсатын ынта-жігермен орындайтын. Қоғамдық жұмысты атқаруда беделі артып, мерейі 
өскен Алмас облыстық мәслихаттың депутаты, «Атамекен» кәсіпкерлер палатасының 
аудандағы жетекшісі міндетін абыроймен атқарды.
     Ахмет Байтұрсынов: Адамға ең қымбат нәрсе – жұрт қамы, жұрт ісі,-деген. Біздің Ал-
масымызда ауданымыздағы көп балалы отбасыларына, Ұлы Отан соғысы ардагерлеріне 
материалдық тұрғыдан жыл сайын тұрақты түрде көмектесіп тұрды. Өңірімізде өтетін 
қоғамдық шараларға тікелей атсалысып, қатысатын.
       Жалпы, Алмас табиғатынан мінезі мол пішілген, алды кең азамат еді. Елі мен жеріне адал 
еңбегімен танылған ардақты азаматқа арналған зерделі сөзімізді түйіндей келе, бірімізге 
бауыр, бірімізге іні, енді бірімізге дос Алмас Алдабергенұлының өмірден озғанына  жыл жа-
рымдай уақыт өтіпті. Алда мамырдың 11 күні туған күніне орай еске алып, марқұмның жаны 
жанатта, топырағы торқа, иманы салауатты, о дүниенің рахатын көрсін дей келе ататегін 
жалғастыратын артындағы өркенді ұрпақтарының денсаулықтары мықты, ғұмырлары ұзақ, 
бақыттары баянды, шаңырақтарының шаттығы шалқи берсін деген ізгі ниетті тілектерімізді 
білдіреміз. Ел-жұртың, ағайын-туыстарың, достарың сені мәңгі естерінде сақтайды деп 
сенемін. 

Ағасы Қадыл ТҰРЫСБЕКҰЛЫ.

Өткен аптада 9 мамыр – Ұлы Отан соғысы 
жеңісінің 78 жылдығына орай ҚР ҰҚК ШҚ Жетісу 
облысы бойынша департаментінің “Ер есімі - 
ел есінде” атты жас жеткіншектер арасында 
сурет байқауы өтті. Аталмыш байқау әскери 
қызметкерлердің балаларының арасында 
ұйымдастырылды. 

Шараның мақсаты әскери қызметшілердің балала-
рын отанын сүюге, оны қорғауға өнер арқылы патриоттық 
тәрбие беру және шығармашылық қабілеттерін, ой - 
өрісін дамыту, батыр бабаларымыздың ерлік істерімен 
таныстыру мақсатында балалардың  шығармашылық 
қабілеттерін арттыру болды.

Байқауға 15 зияткер қатысты. Солардың арасынан 
«Екіаша» шекара бөлімшесінің әскери қызметшісі, сер-

жант Алпысбаев Бауыржан Берлібекұлының баласы Берлібек Бекдәулет Бауыржанұлы 
1 дәрежелі дипломмен марапатталды. Байқауға қатысқан әрбір бүлдіршінге ҚР ҰҚК 
Шекара қызметі Жетісу облысы бойынша департаментінің атынан дипломдар мен 
бағалы сыйлықтар тапсырылды. 

Берлібек Бекдәулет Бауыржанұлы - 11 жаста. Жетісу облысы Сарқан ауданы Екіаша 
ауылында дүниеге келген. Екіаша орта мектебінің 5 сынып оқушысы. Сурет салумен 
кішкентай кезінен бастап айналысады. Осыған дейін де түрлі байқауларда бақ сынап, 
жеңімпаз атанған. Болашағынан зор үміт күттіретін талантты Бекдәулетке «Екіаша» 
шекара бөлімшесінің атынан  сәттілік тілейміз!

С.КАРИЕВ,
Екіаша шекара бөлімше бастығының орынбасары,

 лейтенант.

Ер есімі - ел есінде

«Шынықсаң – шымыр боласың» демекші, дене жаттығуы адам ба-
ласына қашан да пайдалы. Күні бойы өзіңді сергек сезініп жүрудің де бір 
тәсілі – спорт. Ғалымдар зерттеуіне сүйенер болсақ, спорт адамды 
шат-шадыман өмір сүруге де жетелейді екен.

 Спорт – адамның рухани әлемі үшін өте маңызды. Өйткені, әлсіз әрі қиындыққа көп 
ретте қарсы тұруға қауқары жетісе бермейтін жандарға мамандар бір ауық спортпен 
шұғылдануға кеңес береді екен. Күйзеліске ұшыраған сәттерде дене жаттығуларына 
ден қойсаңыз, жаңа құлшыныс пен тың серпін арқасында ерекше өмір сүруге ұмтыла 
түсесіз. Бұл да спорттың, дене жаттығуларының бір құдіреті.

Тағы да ғалымдар зерттеулеріне назар салып көрейік. Адам дене жаттығуларымен 
айналысқан сәтте оның миында да сан мыңдаған үдерістер орын алады. Ми дене 
қимылдарының әрекетін күйзеліс ретінде қабылдап, оған қарсы күрес жүргізе ба-
стайды. Ағзадан эндорфин гормоны (қуаныш пен ләззәт алу гормоны) мен пайдалы 
ақуыздар бөлініп, жүйке жүйелері мен миға тарайды. Сол арқылы адам ойы ұшқыр әрі 
есте сақтау қабілеті жақсара түсіп, көңіл-күйге әсер етеді екен.

Спорттың адам өмірі үшін маңызын бұдан ары айта түсудің өзі де артығырақ 
секілді. Бірақ, алдымен «спортпен шұғылдануға уақыт табылмай жүр» деген сылтау-
дан құтылған абзал. Ол үшін не істеу керек? Күніне 20 минут дене жаттығуымен айна-
лысуды да ұмыт қалдырып кететін кездеріңіз болмайды емес, болады. 

Иә, күнделікті өмірде спортты сүйетін жандар көп. Әркімнің санасындағы спорт 
ұғымы – сан алуан. Расында да, көпшілікті ұлты мен жеріне, тілі мен дініне бөлмей 
өзіне ынтызар етер спорт құдіреті жоғары. Бәріміз білетіндей, «спорт – денсаулық 
кепілі». Бастысы, талғампаз тәкәппәр өнерге шексіз беріліп, адалдық танытсаң берері 
мол — сиқырлы әлем.

Д.ДУКЕНБАЕВ,
Ақын Сара атындағы орта мектептің дене шынықтыру пәнінің 

мұғалімі.

Денсаулық - зор байлық

Выезд
 в регионы

РЕМОНТ
Холодильников, 
Морозильников. 

С выездом на дом
ОБРАЩАТЬСЯ СОТ.

87714608727.

Жуырда «Бөбек» балабақшасында Ұлы Жеңістің 78 жылдығына байланысты 
«Бейбіт күн жасасын әлемде» тақырыбымен мерекелік іс-шара өтті. Балаларды 
адамгершілікке, Отанды сүюге, оны қорғауға баулу мақсатындағы ұйымдастырылған 
шарада бүлдіршіндер шағын мерекелік бағдарлама ұсынды. Онда балғындар 
«Майданға, «Отанның жас өркені» әндерін орындап, патриоттық тақырыптағы 
өлеңдерді оқыды. Сондай-ақ «Менің Отаным» тақырыбында мәнерлеп оқу сайы-
сы өткізілді. Сахна мәдениетін сақтап, өлеңді оқу шеберлігіне, оның мазмұнына мән 
берілген сайыста бүлдіршіндер өз өнерлерін көрсетіп, патриоттық өлеңдерді оқыды. 
Нәтижесінде сайысқа қатысқан балғындар марапатталды.

Б. ЖАБАЙХАН,
ЖШС «Бөбек-2017» балабақшасының меңгерушісі.

Бейбіт күн жасасын әлемде

1 бөлмелі пәтер сатылады.  1-інші 
қабатта. Мекен-жайы: Сарқан қаласы, 
Қабанбай батыр 77 үй. Тел:87054430621.

– Қымбаттым! Саған 8 наурызға не 
сыйлайын?

– Тіпті... білмеймін...
– Ендеше тағы бір жыл ойлануыңа 

уақыт берем.
***

Әйелі күйеуіне: неге үйленбей тұрып 
кедей екеніңді айтпадың?!

Күйеуі: айттым ғой, барым да нарым 
да сен деп.

***

Бір бай кешке үйіне келеді. Әйелі:
— Тамақ ішесің бе?
— Не бар?
— Қара уылдырық, бұлғар шарабы, 

қазы-қарта, жал-жая...
— Шіркін, баяғыдай қара нан мен шай 

болса ғой...
— Ол үшін елдің еркектері сияқты 

адал жұмыс істеу керек!
***

Екі жігіт әңгімелесіп отыр.
— Егер осы маңда полиция қызметкері 

жүрсе, онда қауіпсіз жерде жүрмін деп 
ойла. Ешқандай қорқудың қажеті жоқ

— Неге?
— Өйткені олар өте қауіпті жерде жүре 

қоймайды.

Әзіл әлемі


